
Croeso i’ch cartref Cymdeithas
Tai Bro Myrddin
Rydym ni am i chi fod yn hapus yn eich cartref a
hefyd am fod yn landlord da. Mae’r canllaw hwn
yn egluro beth rydym ni’n ei ddisgwyl gennych
chi a pha safonau gwasanaeth y dylech chi eu
derbyn gennym ni.

Sut i ddefnyddio’r llawlyfr hwn
Mae’r llawlyfr hwn yn cefnogi eich Cytundeb
Tenantiaeth. Dylech gadw eich cytundeb mewn
man diogel. 

Mae’r llawlyfr yn ganllaw ac yn cynnwys
cysylltiadau at ragor o wybodaeth. Rydym ni’n
esbonio beth gallwch chi ei ddisgwyl gennym ni
o ran ein safonau, nodau a thargedau
perfformiad. Bydd y fersiwn mwyaf diweddar o’r
ddogfen hon i’w weld ar ein gwefan.

Rydym ni Wastad ar Agor
Mae gennym ni ardal ar-lein i breswylwyr felly
cofiwch gofrestru ar gyfer ‘Fy Nghyfrif’ personol
ar-lein drwy fynd i’r wefan neu gysylltu â
gwasanaethau cwsmeriaid ar 01267 232714.

Mae 'Fy Nghyfrif’ yn gadael i chi weld eich
atgyweiriadau diweddar, diweddaru eich
gwybodaeth bersonol, gweld eich cyfrif a’ch
datganiadau rhent a gwneud taliadau rhent ar-
lein.

Rhagor o wybodaeth
Ym mhob adran rydym ni’n esbonio ble i fynd am
ragor o gyngor, help a gwybodaeth.

Awgrymiadau a chyngor
Fe roddwn ni gyngor i chi i’ch helpu i fwynhau
byw yn eich cartref a chael gwybod pa
wasanaethau y gallwn ni eu darparu.

Sylwadau ar y llawlyfr
Diolch arbennig i rai o’n preswylwyr a roddodd eu
hamser i ddarparu adborth ar gynnwys a
dyluniad y llawlyfr hwn. Os oes gennych chi
unrhyw sylwadau ar ddyluniad neu gynnwys y
llawlyfr, cysylltwch â’r tîm ar 01267 232714.

Cymdeithas Tai Bro Myrddin
Plas Myrddin
Stryd Myrddin, Caerfyrddin
Sir Gaerfyrddin, SA31 1RU

W@bromyrddinha
B@BroMyrddinHA

customerservices@bromyrddin.co.uk

Croeso a chyflwyniad

ADRAN

Wrth lofnodi eich cytundeb tenantiaeth rydych yn
cytuno i’r telerau ac amodau a restrir ynddo ac
yn cael eich rhwymo’n gyfreithiol ganddynt.

Mae eich cyfrifoldebau’n cynnwys
•    Talu eich rhent a’ch costau gwasanaeth
•    Edrych ar ôl eich cartref
•    Bod yn gymydog da
•    Bod yn ddeiliad tŷ cyfrifol

Mathau o denantiaeth
Ceir gwahanol fathau o denantiaeth, gan ddibynnu ar:
•    Pryd y daethoch chi’n denant gyda ni
•    Y math o gartref rydych chi’n byw ynddo
•    Eich anghenion chi a’ch teulu

Cyfeiriwch at eich cytundeb tenantiaeth am ragor
o wybodaeth neu dewch i siarad gyda ni.

Tenantiaeth gychwynnol
Mae’r mwyafrif llethol o breswylwyr newydd yn
cael cytundeb tenantiaeth gychwynnol am 12 mis
cyntaf eu tenantiaeth. Yr enw cyfreithiol am
denantiaeth gychwynnol yw tenantiaeth
fyrddaliadol sicr. Mae iddi sicrwydd a hawliau
cyfyngedig. Mae hyn yn golygu os oes pryderon
yn ystod y 12 mis cyntaf oherwydd pethau fel ôl-
ddyled rhent, taliadau rhent anghyson, ymddygiad
gwrthgymdeithasol difrifol a/neu barhaus neu
dorri’r denantiaeth mewn ffordd arall, y byddwn
yn gofyn i’r llys ddychwelyd y meddiannaeth yr
eiddo i ni. Mae modd gwneud hyn yn hawdd iawn
heb i ni orfod esbonio ein rhesymau i’r llys.

Rydym ni’n defnyddio tenantiaethau cychwynnol i
helpu ein preswylwyr i fyw’n hapus ac yn
heddychlon yn eu cartrefi. Ar ddiwedd y cyfnod o
12 mis bydd eich tenantiaeth yn trosglwyddo’n
awtomatig i denantiaeth fwy sicr, ar yr amod nad
oes unrhyw broblemau.

Pan fydd gennych chi denantiaeth gychwynnol
nid oes gennych chi hawl i wneud y canlynol:
•    Cyfnewid eich cartref
•    Cael lletywr i fyw gyda chi neu is-osod rhan

o’ch cartref
•    Gwneud gwelliannau 

Tenantiaeth sicr ar ôl y cyfnod
cychwynnol
Tua 9 mis i mewn i’ch tenantiaeth gychwynnol,
byddwn yn penderfynu a ydym am roi tenantiaeth
fwy sicr i chi. Os ydych chi wedi torri telerau eich
cytundeb tenantiaeth neu os ydym ni’n
ymchwilio i doriadau honedig, mae’n bosibl y
byddwn ni’n estyn eich tenantiaeth gychwynnol
am 6 mis arall. Mae hyn er mwyn gadael i chi
ddangos i ni eich bod chi’n gallu cynnal eich
tenantiaeth drwy gydymffurfio â’r holl delerau ac
amodau.

Mae gan denantiaid sicr hawl tymor hir i aros yn
eu cartref ar ôl cyfnod cychwynnol llwyddiannus.
Os ydym ni am ddod â’r denantiaeth i ben rhaid i
ni fel arfer brofi i’r llys bod y tenant wedi torri
telerau’r denantiaeth.

Cyd-denantiaethau
Os oes gennych chi gyd-denantiaeth mae gan y
ddau ohonoch chi’r hawliau a’r cyfrifoldebau
llawn fel y’i gosodir yn eich cytundeb tenantiaeth.

Mae hyn yn arbennig o bwysig ar gyfer ôl-
ddyledion rhent. Os bydd un tenant yn gadael yr
eiddo bydd y tenant arall yn gyfrifol am yr holl ôl-
ddyledion a chlirio’r ddyled.

Mae gan gyd-denantiaeth statws cyfreithiol clir a
gellir ei newid i denantiaeth sengl mewn
amgylchiadau penodol yn unig. Y rhain yw:

•    Yn unol â gorchymyn llys a wnaed yn ystod
achos ysgariad, gwahanu neu warcheidwad

•    Yn dilyn marwolaeth un o’r cyd-denantiaid
•    Os bydd un tenant yn rhoi rhybudd

ysgrifenedig i ddiweddu’r denantiaeth gallwn
ganiatáu tenantiaeth sengl i’r tenant arall.

•    Os bydd un tenant yn gadael ac yn absennol
o’r eiddo am dros 12 mis. Yn yr achosion hyn
gallwn drefnu gyda’r tenant sydd ar ôl i greu
tenantiaeth sengl os gall brofi eu bod wedi
gwneud pob ymdrech i gysylltu â’r tenant
absennol.

Eich Cytundeb Tenantiaeth
Mae’r cytundeb tenantiaeth yn gontract cyfreithiol rhyngoch chi a ni (Cymdeithas Tai
Bro Myrddin). Mae’n egluro’r telerau ac amodau sydd eu hangen arnoch chi a ni.
Mae’n ddogfen bwysig felly dylech ei darllen yn ofalus a’i chadw’n ddiogel.ADRAN

Gallem fod angen i denant symud os yw newid
amgylchiadau yn golygu bod ganddynt fwy o
ystafelloedd gwely nag sydd eu hangen neu os
yw’r eiddo yn fyngalo neu fod ynddo addasiadau
anabl nad oes eu hangen arnyn nhw mwyach.

Newid eich tenantiaeth
Rydym ni’n deall bod newidiadau’n gallu digwydd
yn eich aelwyd o dro i dro. Dywedwch wrthym ni
ar unwaith os oes newidiadau.

Gallai fod nifer o resymau am y newid fel:

•    Perthynas yn chwalu – os oes gennych chi
gyd-denantiaeth a bod eich perthynas yn dod i
ben bydd angen i chi siarad gyda ni am beth
mae hyn yn ei olygu ar gyfer eich tenantiaeth.
Efallai y bydd un ohonoch yn gallu
trosglwyddo’r denantiaeth i’r person sydd ar ôl
yn y cartref.

•    Priodas neu berthynas newydd – os oes
gennych chi bartner newydd sy’n symud i’r
eiddo ac yr hoffech chi iddyn nhw ddod yn
gyd-denant, bydd angen i chi siarad gyda ni i
drafod beth mae hyn yn ei olygu i chi. Gallan
nhw fyw yn yr eiddo heb ddod yn gyd-denant.
Ond os ydych chi’n dymuno iddyn nhw ddod
yn gyd-denant bydd angen i chi brofi eu bod
wedi byw yno’n barhaol am y 12 mis
blaenorol.

Olyniaeth
Mae’n bosibl y gall aelod agos o’r teulu gymryd y
denantiaeth os ydych chi’n marw ar yr amod na
wnaethoch chi olynu i’r denantiaeth a’u bod
nhw’n byw gyda chi ar adeg eich marwolaeth.

Bydd angen prawf arnom ni mai dyma eu prif
gartref a’u bod wedi byw yno ers dros 12 mis. Os
yw’r cartref yn rhy fawr i’r person sy’n olynu i’r
denantiaeth gallem ni ofyn iddyn nhw symud i
eiddo arall mwy addas i’w hanghenion. 

Os yw tenant sengl yn marw bydd y denantiaeth
yn trosglwyddo’n awtomatig i’w priod neu bartner,
os oedden nhw’n byw gyda’r tenant ar adeg eu
marwolaeth a’u bod yn gallu dangos eu bod wedi
byw yno’n barhaol am y 12 mis blaenorol.

Cyfrinachedd 
Mae’r Ddeddf Diogelu Data a’r Rheoliad Diogelu
Data Cyffredinol yn berthnasol i ni ac felly mae’r
holl wybodaeth sydd gennym ni amdanoch chi ar
ffeil yn gyfrinachol.

Ni fyddwn yn rhoi gwybodaeth amdanoch chi
na’ch cartref i neb arall oni bai eich bod chi wedi
rhoi caniatâd ysgrifenedig i ni wneud hynny.

Yr unig eithriadau yw:

•    Adrannau Budd-dal Tai neu Dreth y Cyngor – i
gynorthwyo gyda’ch hawliad

•    Yr Heddlu – os ydynt yn ymchwilio i drosedd
•    Y Gwasanaethau Cymdeithasol – os oes risg

ddifrifol i rywun e.e. plentyn
•    Contractwyr – er mwyn gwneud atgyweiriadau

Mae gennych hawl i weld y data personol rydym
ni’n ei ddal amdanoch chi, o fewn 40 diwrnod i
gais ysgrifenedig, ar yr amod:

•    Eich bod yn gallu darparu tystiolaeth briodol o
bwy ydych chi, 

•    Bod gwybodaeth gan, neu’n ymwneud â phobl
eraill, wedi’i thynnu o’r cofnod.

Ewch i’n gwefan i weld ein hysbysiad preifatrwydd
llawn i ddysgu mwy am y data rydym ni’n ei
gasglu, pam ein bod yn ei gasglu a sut rydym ni’n
ei ddiogelu ac yn diogelu eich hawliau.

Anifeiliaid anwes 
Rhaid i chi bob amser gael caniatâd ysgrifenedig
cyn cadw anifail anwes a allai fod yn niwsans
i’ch cymdogion.

Byddwn yn rhoi ystyriaeth i faint, math a lleoliad
eich cartref wrth benderfynu a gewch chi gadw
anifail anwes.

Os cewch ganiatâd i gadw anifail a’i fod wedi
hynny’n achosi perygl neu niwsans i gymdogion,
mae’n bosibl y bydd rhaid i chi ddod o hyd i
gartref arall iddo. Ceir copi o’n polisi anifeiliaid
anwes ar ein gwefan.

ADRAN

Caniatáu 1 anifail anwes?

Byw mewn tŷ/byngalo neu fflat heb
fynedfa gymunedol Cewch

Byw mewn tŷ/byngalo neu fflat
gyda mynedfa gymunedol 

Na
chewch

Mae’r Gymdeithas yn ymrwymo i weithredu’n
gadarn ac yn deg yn erbyn preswylwyr sydd ag
ôl-ddyledion. Mae dadansoddiad o gyfanswm
eich rhent a’ch taliadau gwasanaeth i’w weld ar
eich cytundeb tenantiaeth.

Taliadau Gwasanaeth
Mae rhai o’n heiddo (e.e. fflatiau mewn blociau
cymunedol) yn derbyn gwasanaethau sy’n cael
eu rhannu gan nifer o breswylwyr. Caiff tâl
ychwanegol a elwir yn ‘dâl gwasanaeth’ ei godi
am y gwasanaethau hyn. 

Gallai’r gwasanaethau hyn gynnwys:

•    Glanhau mannau cymunedol
•    Gwresogi a gloeuo mannau cymunedol
•    Cynnal a chadw’r tir, garddio
•    Cynnal a chadw ac atgyweirio offer tân a

systemau drysau mynediad
•    Cynnal a chadw ac uwchraddio erialau teledu
•    Cysylltu system larwm cymunedol â

chanolfan alwadau brys
•    Lifftiau cymunedol

Os oes unrhyw rai o’r gwasanaethau hyn yn cael
eu darparu gyda’ch llety bydd eich rhent gros yn
cynnwys tâl gwasanaeth. Caiff y tâl hwn ei gyfrif
ar sail y gwir gostau yn ystod y 12 mis diwethaf,
ac mae’n cynnwys darpariaeth ar gyfer codiadau
disgwyliedig.

Caiff y tâl gwasanaeth ar gyfer grŵp penodol o
gartrefi ei rannu’n gyfartal rhwng yr holl
denantiaid ar y safle.

Adolygu eich rhent
Ar ddechrau eich tenantiaeth byddwn ni’n dweud
wrthych chi faint o rent sydd i’w dalu yn eich
cytundeb tenantiaeth. Rydym ni’n adolygu eich
rhent unwaith y flwyddyn fel arfer ym mis Ebrill.

Ni fyddwn ni fyth yn newid eich rhent heb
ddweud wrthych chi’n ysgrifenedig o leiaf 4
wythnos ymlaen llaw. 

Byddwn yn darparu dadansoddiad o’r ffordd
mae’r tâl gwasanaeth wedi’i gyfrifo gyda’ch
llythyr cynnydd rhent blynyddol.

Ar beth caiff y rhent ei wario
Rydym ni’n ofalus wrth benderfynu sut i
ddefnyddio’r rhent rydych chi’n ei dalu. Mae eich
rhent yn talu am:

•    Atgyweiriadau i’ch cartref a chynlluniau
cynnal a chadw fel ffenestri newydd a gosod
ceginau newydd

•    Y gwasanaethau rheoli cartrefi rydym ni’n eu
darparu

•    Gwasanaethu ein benthyciadau

Datganiadau Rhent
Byddwn ni’n darparu datganiadau rhent bob
chwarter fydd yn dangos yr holl rent wythnosol
rydym ni wedi’i godi arnoch chi. Bydd hefyd yn
dangos unrhyw daliadau sydd wedi’u derbyn ar
eich cyfrif.

Eich rhent
Rhent yw’r swm o arian rydych chi’n ei dalu i ni am eich cartref. Mae’n amod eich
tenantiaeth bod eich rhent yn cael ei dalu’n wythnosol ymlaen llaw. Mae’r rhent yn
daladwy bob dydd Llun ond rydym ni’n gadael i chi dalu bob pythefnos os yw’r rhent
cael ei dalu erbyn y dyddiad mae’n ddyledus, neu’n fisol ymlaen llaw. Bydd preswylwyr
newydd yn derbyn cerdyn talu rhent yn y post yn ystod wythnos gyntaf y denantiaeth.

ADRAN

Llythyr 
atgo�a 1

Yn ystod y cam hwn byddwn yn 
anfon llythyrau ac yn ceisio 
cysylltu’n bersonol mor aml â 
phosib ar y �ôn, ymweliadau, 
neges destun ac ati. Gallwch 
wneud cytundeb i dalu unrhyw 
ôl-ddyledion ac osgoi achos llys. 
Gallwn eich cyfeirio at gymorth 
ychwanegol hefyd os oes angen.

Rydym ni’n anfon Rhybudd 
Ceisio Meddiannaeth. Mae 
hyn yn rhoi 4 wythnos i chi 
glirio’r cyfrif yn llawn cyn i 
ni weithredu ymhellach.

Cai� achos llys ei ddechrau 
os na chai� y cyfrif ei glirio. 
Ar ôl y cam hwn cai� 
�oedd llys eu hychwanegu 
at eich cyfrif (tua £325).

Beili’r Llys Sirol sy’n 
gweithredu’r 
dadfeddiannu. Rhaid 
talu’r ôl-ddyled.

Bydd rhaid i chi fynd i 
wrandawiad Llys Sirol os na 
chai� yr ôl-ddyled ei chlirio. 
Ar y cam hwn, anfonir 
Gorchymyn Llys. Os nad 
ydych yn cadw at y 
Gorchymyn Llys ceir cais 
am warant meddiannaeth 
a chai� dyddiad 
dadfeddiannu ei osod.

Llythyr 
atgo�a 2

Llythyr 
atgo�a 3

Rhybudd Ceisio 
Meddiannaeth

Llythyr cyn 
llys

Llys Gwarant

Dadfeddiannu 

1 2 3 4 5 6 7 8

Anawsterau ariannol?
Rydym ni’n deall y gallech gael anhawster i dalu eich rhent ambell waith. Mae’n bwysig eich bod chi’n
cysylltu â ni cyn gynted â phosib os ydych chi’n cael unrhyw broblem wrth dalu eich rhent. Efallai y
byddwn yn gallu eich helpu drwy gynnig cyngor a chefnogaeth gyda’ch problemau ariannol. Peidiwch
ag ofni gwneud hyn, bydd ein staff yn ceisio dod i gytundeb gyda chi i glirio’r cyfrif. Gallwn eich
cyfeirio chi hefyd at asiantaethau cynghori annibynnol am gymorth arbenigol. Byddwn ni hefyd yn
ceisio cysylltu’n bersonol â chi mor aml â phosibl. Mae gennym ni weithdrefn ôl-ddyledion rhent, a
cheir crynodeb byr isod.

Peidiwch â chladdu

eich pen yn y tywod –

cysylltwch â ni a

gallwn ni helpu

Gweithdrefn safonol ar gyfer ôl-ddyledion

ADRAN

Talu eich rhent a’r tâl gwasanaeth
Gallwch dalu eich rhent mewn sawl ffordd:

I dalu dros y ffôn, ffoniwch Gwasanaethau
Cwsmeriaid ar 01267 232714

Drwy Ddebyd
Uniongyrchol

Call Pay

Dros y cownter gyda
PayPoint

Dros y cownter yn y
Swyddfa Bost

Ar-lein

Gyda Siec

Drwy Archeb Sefydlog

Gyda’r Ap Allpay

Yn Payzone

Dros y Ffôn

Beth i’w wneud os ydych chi’n cael
trafferth i dalu eich rhent a’ch tâl
gwasanaeth
Rydym ni yng Nghymdeithas Tai Bro Myrddin deall
y gallech gael anhawster i dalu eich rhent ambell
waith. Mae’n bwysig eich bod chi’n cysylltu â ni
cyn gynted â phosib os ydych chi’n cael unrhyw
broblem wrth dalu eich rhent. Efallai y byddwn yn
gallu eich helpu drwy gynnig cyngor a
chefnogaeth gyda’ch problemau ariannol. Gallwn
eich cyfeirio chi hefyd at asiantaethau cynghori
annibynnol am gymorth arbenigol. 

Talu eich dyled
Byddwn yn ceisio dod i drefniant fforddiadwy gyda
chi i dalu eich dyled, yn seiliedig ar yr wybodaeth a
rowch i ni am eich amgylchiadau. Mae’n bwysig
iawn eich bod yn cadw at unrhyw drefniant rydych
chi’n ei wneud gyda ni, neu’n cysylltu â ni os ydych
chi’n ei chael yn anodd gwneud y taliadau. Os na
allwn ni ddod i drefniant a dydych chi ddim yn talu
eich rhent, gallech gael eich troi allan o’ch cartref.

Rhesymau da ddros beidio â mynd
i ddyled
Mae llawer o resymau pam y dylech osgoi ôl-
ddyledion rhent neu ddatrys y sefyllfa’n gyflym.
Mae cael ôl-ddyled yn gallu:

•    Eich atal rhag trosglwyddo neu gael eich ail-
gartrefu gan Gymdeithas Tai Bro Myrddin neu
ddarparwr cartrefi cymdeithasol arall

•    Effeithio ar eich gallu i gael credyd yn y dyfodol
os oes gennych chi orchymyn llys

•    Effeithio ar eich hawl i gyfnewid eiddo
•    Arwain at golli eich cartref

ADRAN

Oeddech chi’n gwybod?
Nodwch y cyngor canlynol nad ydych chi’n
gwybod amdano o bosib:

•    Rydych chi’n gyfrifol am dalu eich rhent, hyd
yn oed os ydych chi’n derbyn budd-dal tai

•    Eich cyfrifoldeb chi yw gwneud cais am fudd-
dal tai: nid cyfrifoldeb Cymdeithas Tai Bro
Myrddin

•    Rydych chi’n gyfrifol am eich rhent tan y
dyddiad y daw eich tenantiaeth i ben, sef nid o
reidrwydd y dyddiad rydych chi’n dewis gadael
yr eiddo

•    Os ydych chi’n gadael eich eiddo cyn i’ch
tenantiaeth ddod i ben, neu os nad ydych chi’n
byw yn yr eiddo, neu os nad ydych chi wedi
symud i’r eiddo nesaf eto, ni fydd budd-dal tai
fel arfer yn talu eich rhent

•    Os oes gennych chi gyd-denantiaeth, bydd y
ddau denant yn gwbl atebol am y rhent a’r
amodau tenantiaeth eraill. Mae hyn yn
berthnasol hyd yn oed os mai dim ond un o’r
cyd-denantiaid sy’n byw yn yr eiddo

Rheoli Arian
Mae gwneud yn siŵr eich bod yn rheoli eich arian
yn rhan bwysig o redeg eich cartref. Gall fod yn
anodd jyglo eich arian i dalu’r holl filiau, yn
enwedig os ydych chi ar incwm isel. 

Ewch i www.moneysavingexpert.com i gael
cyngor am ddim ar ffyrdd i arbed arian a chael
gwell bargen gyda’ch costau 
a’ch taliadau dydd
i ddydd.

Cyllidebu
Wrth gyllidebu, yn aml mae’n helpu i wneud
nodyn o’ch holl daliadau misol i gael darlun clir
o’ch sefyllfa ariannol.

Mae cyllidebu’n eich helpu chi i wneud y
canlynol:
•    Cadw golwg ar eich arian
•    Dangos i chi ble mae eich arian yn mynd
•    Gweld ble gallwch chi wneud arbedion
•    Cynilo ychydig o arian bob wythnos neu fis

I greu cyllideb:
•    Gwnewch restr o’ch holl incwm sy’n deillio o

gyflog, budd-daliadau, credydau treth, taliadau
cynhaliaeth neu unrhyw ffynhonnell arall

•    Gwnewch yn siŵr eich bod yn cael yr holl
fudd-daliadau a chredydau treth y mae
gennych chi hawl iddyn nhw

•    Gwnewch restr o’ch holl daliadau

Dylech ystyried cynilo ychydig o’r arian sydd dros
ben, gan y bydd hyn yn ddefnyddiol i chi os
byddwch chi’n wynebu costau annisgwyl. Mae
hefyd yn gadael i chi gynilo i brynu rhywbeth
rydych chi’n awyddus i’w gael yn hytrach na’i
brynu ar gredyd.

Efallai y byddai’n haws i chi dalu’r rhan fwyaf
o’ch biliau drwy ddebyd uniongyrchol neu archeb
sefydlog. Bydd angen cyfrif banc i wneud hyn.

Rydym ni wedi darparu taflen cynllunio cyllideb i
chi dros y dudalen. Os oes angen unrhyw gymorth

pellach arnoch chi ar gyllidebu,
gofynnwch am gael siarad gyda’n

Swyddog
Cynhwysiad
Ariannol.

Cynllunio Cyllideb
DISGRIFIAD O'R EITEM GWEITHGAREDDOL TARGET SAVINGS

Rhent a thâl gwasanaeth
Trethi dŵr
Y Dreth Gyngor
Yswiriant cynnwys y tŷ
Trydan
Nwy
Gwresogi
Ffôn / ffôn symudol
Cyswllt gwe
Trwydded deledu
Teledu lloeren
Bwyd / nwyddau
Alcohol
Sigarennau
Glanhau’r tŷ / londri
Deunyddiau ymolchi
Teithio (bws, tacsi, trên)
Car – tanwydd
Car – yswiriant
Car – gwasanaeth, atgyweirio, MOT
Hurbwrcasu / benthyciadau / cardiau credyd
Gofal plant
Cinio ysgol
Y loteri a gamblo (bingo, cardiau crafu)
Diddordebau a chwaraeon
Cymdeithasu (penwythnosau, sinema, gwibdeithiau)
Anrhegion (pen-blwydd, Nadolig, Pasg)
Gwyliau
Iechyd (ychwanegion, fitaminau, campfa)
Prydferthwch (trin gwallt, gwely haul, barbwr, ewinedd)
Dillad ac esgidiau
Anifeiliaid anwes a milfeddyg
Arian poced i blant
Cynilon a buddsoddiadau
Gwelliannau i’r cartref
Costau Banc
Papurau newydd, cylchgronau a llyfrau
DVDs a CDs
Popeth arall

CYFANSWM

Taflen Incwm
INCWM YR WYTHNOS Y MIS

Cyflog
Cyflog (partner)
Budd-dal plant
Credyd treth plant
Credyd treth gwaith
Cymhorthdal Incwm
Lwfans Ceisio Gwaith
Lwfans Gweini
Lwfans Byw i’r Anabl
Taliad Annibyniaeth Personol
Lwfans Mamolaeth
Tâl Mamolaeth Statudol
Pensiwn y wladwriaeth
Pensiwn preifat
Credyd Pensiwn
Taliadau cynnal
Cynnal plant
Tâl salwch statudol
Lwfans Cymorth Cyflogaeth
Budd-dal tai / costau tai (CC)
Credyd Cynhwysol
Budd-dal y dreth gyngor
Incwm arall - manylion
Incwm arall - manylion
Incwm arall - manylion

CYFANSWM

Blaenoriaethu eich dyledion
Os oes gennych chi ddyledion niferus, gall fod yn anodd gwybod beth i’w dalu gyntaf, yn enwedig os
ydych chi’n derbyn llythyrau neu alwadau, sy’n gallu gwneud i bopeth edrych yn fwy argyfyngus. Mae
rhai dyledion yn bwysicach nag eraill oherwydd gall canlyniadau peidio â’u talu fod yn fwy difrifol. 

Dyledion blaenoriaeth isel
Dyledion blaenoriaeth isel yw’r rheini sy’n
annhebygol o arwain at golli eich eiddo os nad
ydych chi’n gwneud y taliadau. Mae dyledion
blaenoriaeth isel yn cynnwys:

•    Cardiau credyd a chardiau siop
•    Ôl-ddyledion catalogau
•    Gorddrafft a benthyciadau banc heb eu

gwarantu
•    Gordaliad budd-daliadau
•    Arian sy’n ddyledus i deulu a ffrindiau

Ni chewch eich carcharu am beidio â thalu
dyledion blaenoriaeth isel ac rydych chi’n
annhebygol o golli eich cartref neu eich eiddo.
Fodd bynnag gall credydwyr fynd â chi i’r llys.
Yna bydd y llys yn eich gorchymyn i dalu. Os nad
ydych chi’n cydymffurfio â’r gorchymyn, gall y
credydwr wneud cais am orchymyn llys arall i
anfon beili i gasglu eich eiddo i’w werthu i dalu’r
ddyled.

Y Dreth Gyngor
Nid ydym ni’n casglu’r Dreth Gyngor. Dylech
hysbysu’r Cyngor ar unwaith fydd yn eich
hysbysu faint sy’n daladwy. Gallech fod yn
gymwys am help gyda thaliadau’r Dreth Gyngor.

Cefnogi Pobl
Os ydych chi’n byw mewn llety gwarchod, yn ogystal
â’ch rhent efallai y bydd angen i chi dalu tâl cymorth
sy’n ymddangos ar eich cytundeb tenantiaeth.
Dyma’r tâl ar gyfer y ‘cymorth yn gysylltiedig â llety’
rydych chi’n ei dderbyn yn eich cartref. 

Os ydych chi’n derbyn budd-daliadau’r
wladwriaeth neu ar incwm isel caiff asesiad
ariannol ei wneud pan fyddwch chi’n symud i’ch
cartref ac mae’n bosibl y caiff y tâl ei dalu gan
eich cyngor lleol ar eich rhan. 

Y cymorth sydd ar gael

Undebau Credyd
Sefydliadau cydweithredol yn eich cymuned yw
Undebau Credyd sy’n arbenigo mewn cynilon a
benthyciadau mor isel â £100. Ewch i
www.citizensadvice.org.uk neu i’ch swyddfa
Cymorth ar Bopeth leol i gael rhagor o
wybodaeth am eich Undeb Credyd agosaf.

Benthycwyr Arian
Os ydych chi’n poeni am fenthycwr arian yn eich
ardal neu’n cael eich bygwth gan fenthycwr arian
gallwch hysbysu Uned Benthyca Arian
Anghyfreithlon Cymru sy’n gweithredu llinell
gymorth gyfrinachol 24 awr: 0300 123 33 11,
ebost imlu@cardiff.gov.uk neu gallwch anfon
neges destun ‘loan shark’ i 60003.

DYLEDION BLAENORIAETH UCHEL CANLYNIAD PEIDIO Â THALU
Rhent Colli eich cartref
Benthyciad wedi’i warantu Colli’r eitem 
Y dreth gyngor Beili, carchar
Treth incwm Methdalu neu garchar
Dirwyon Beili, carchar
Taliadau cynnal plant Beili, carchar
Tanwydd – nwy/trydan Datgysylltu’r cyflenwad
Hurbwrcasu – car Colli’r eitem – car
Trwydded deledu Dirwy, carchar

ADRAN

Cyngor ariannol am ddim gan
Gymdeithas Tai Bro Myrddin 
Mae gennym wasanaeth galw heibio a gynhelir
fel arfer bob dydd Mawrth rhwng 9:30 am a 12:30
yn ein swyddfa yng Nghaerfyrddin. Mae’r
gwasanaeth hwn ar gael i’r holl breswylwyr. Gall
ein Swyddog Cynhwysiad Ariannol edrych i weld
a ydych chi’n hawlio’r budd-daliadau cywir, eich
helpu i ymgeisio am grantiau a budd-daliadau
lles eraill yn ogystal â chynnig cymorth gyda
chyllidebu ac mae eisoes wedi arbed miloedd o
bunnoedd i breswylwyr. 

Os na allwch ddod i’r Swyddfa gallwn drefnu
apwyntiad i’r swyddog Cynhwysiad Ariannol
ymweld â’ch cartref ar brynhawn Mawrth (pan
fydd ar gael).

Dyma 5 cyngor ariannol i roi cychwyn arni:

1.  Cadwch ddyddiadur gwario am fis i gael
syniad cywir o faint rydych chi’n ei wario ar
wahanol bethau. Cofiwch nodi pob ceiniog

2.  Ewch i uswitch.com i edrych am filiau ynni
rhatach ond peidiwch â chael eich cloi mewn
cytundeb a allai fod yn fwy drud yn y dyfodol!

3.  Os oes gennych chi arian i’w sbario, rhowch e
mewn undeb credyd neu gyfrif cynilon ar gyfer
adeg pan fydd angen i chi ei wario.

4.  Defnyddiwch turn2us.org.uk i wneud yn siŵr
eich bod yn cael y budd-daliadau iawn.

5.  Os oes gennych chi ddyledion neu ôl-
ddyledion, gwnewch yn siŵr eich bod yn
cyfathrebu gyda’r cwmnïau neu’r sefydliadau
mae arnoch chi arian iddyn nhw, neu gael
rhywun i siarad ar eich rhan. Mae’n well eich
bod yn gadael iddyn nhw wybod am y sefyllfa.

Budd-dal tai a Chredyd Cynhwysol –
helpu i dalu’r rhent 

Budd-dal Tai
Gallech chi gael Budd-dal Tai i’ch helpu i dalu
eich rhent os ydych ar incwm isel. Gall Budd-dal
Tai dalu am ran o’ch rhent neu’r cyfan. Mae faint

y byddwch yn ei dderbyn yn dibynnu ar eich
incwm a’ch amgylchiadau. Gallwch wneud cais
am Fudd-dal Tai os ydych chi allan o waith neu’n
gweithio. Efallai y gallech gael cymorth gyda’ch
rhent hefyd os yw eich budd-daliadau’n dod i
ben.

Os ydych chi’n gymwys, caiff y budd-dal ei dalu’n
syth i’ch cyfrif rhent gan leihau faint o rent
rydych chi’n ei dalu. Mae maint y budd-dal yn
amrywio yn ôl yr amgylchiadau a rheolau’r
Llywodraeth. Os nad ydych chi eisoes wedi
gwneud hynny ac yn dymuno ymgeisio am fudd-
dal tai rhaid i chi gwblhau ffurflen gais a darparu
prawf o bwy ydych chi, eich incwm a’ch cynilon.

Credyd Cynhwysol
Budd-dal newydd yw Credyd Cynhwysol sy’n
cyfuno rhai budd-daliadau lles a thai. Gallwch
wneud hawliad ar-lein a phan fyddwch chi’n
gwneud hawliad rhaid i chi gynnwys manylion
eich rhent yn yr hawliad hwnnw. Gallai fod angen
hefyd i chi fynd i gyfweliad yn eich Canolfan Byd
Gwaith leol. Cewch wybod a fydd angen hyn ar ôl
i chi gyflwyno cais. Cewch eich taliad cyntaf tua
6 wythnos ar ôl ymgeisio ar-lein os yw eich cais
yn llwyddiannus. 

Caiff y Credyd Cynhwysol ei dalu’n fisol i chi. Yna
bydd rhaid i chi dalu eich rhent o’r arian hwn. Os
nad ydych chi’n dymuno derbyn eich taliad rhent
yn uniongyrchol, siaradwch â’ch Swyddog Tai a
fydd efallai’n gallu ymgeisio am Drefniant Talu
Amgen i chi. Ceir manylion pellach am y Credyd
Cynhwysol ar www.gov.uk/universal-credit. Os
oes angen help arnoch chi i wneud eich cais ar-
lein, ffoniwch y llinell gymorth.

Llinell gymorth Credyd Cynhwysol –
Ffôn: 0800 328 9344 neu 0800 328 5644

Newid amgylchiadau (Budd-dal
Tai neu Gredyd Cynhwysol)
Rhaid i chi hysbysu am bob newid amgylchiadau
ar unwaith, oherwydd gallech fod wedi derbyn
gormod neu rhy ychydig o fudd-dal. Os caiff
gormod o fudd-dal ei dalu i chi, bydd rhaid i chi ei
dalu’n ôl.

ADRAN

Prif gartref
Rhaid i chi fyw yn eich eiddo fel prif gartref. Mae
hyn yn golygu na chewch chi fyw yn barhaol yn
unman arall. Os ydych chi, gallech chi golli eich
hawliau fel tenant a gallwn weinyddu ‘Hysbysiad
Ymadael’ er mwyn dod â’ch tenantiaeth i ben.

Isosod 
Isosod yw rhentu rhannau o’ch cartref, neu’r
cartref cyfan. Rhaid i chi beidio â gwneud hyn
heb gael caniatâd ysgrifenedig gennym ni
ymlaen llaw. Peidiwch byth ag isosod yr eiddo
cyfan gan y byddech yn colli eich tenantiaeth yn
barhaol a gallech fod yn agored i achos
troseddol. Gall isosod hefyd effeithio ar unrhyw
fudd-daliadau rydych chi’n eu derbyn.

Lletywyr
Mae gennych hawl i osod lle i letywr/lletywyr ond
rhaid i chi sicrhau nad yw eich cartref yn orlawn.
Cyfeiriwch at eich cytundeb tenantiaeth i weld y
nifer uchaf o bobl sy’n cael byw yn eich cartref.
Os ydych chi’n derbyn budd-dal tai neu Gredyd
Cynhwysol, rhaid i chi hysbysu’r adran
berthnasol cyn gynted ag y byddwch yn derbyn
lletywr, gan y bydd yn effeithio ar eich budd-dal.
Rhaid i chi gael caniatâd ysgrifenedig cyn derbyn
lletywr.

Mynd i ffwrdd am dros 3 wythnos
Mae angen i ni wybod os byddwch i ffwrdd o’r
eiddo am dros 21 o ddiwrnodau. Mae’n
ddefnyddiol i roi enw a chyfeiriad cyswllt i ni rhag
ofn y ceir argyfwng. Dylech ofalu eich bod yn
diffodd y cyflenwad dŵr i osgoi pibelli’n byrstio a
difrod posibl arall i’ch cartref a chartrefi pobl
eraill. Un o’r rhesymau rydym ni am wybod yw er
mwyn gallu dweud a yw eiddo wedi’i adael yn
barhaol. Os yw’n ymddangos bod eiddo wedi’i
adael, byddwn yn gwneud pob ymdrech i gysylltu
â’r preswylwyr. Os na allwn ni gysylltu â’r
preswyliwr byddwn yn cyflwyno Hysbysiad i
Ymadael ac yn gweithredu i ddod â’r denantiaeth
i ben. Oherwydd y galw mawr am ein heiddo, mae
angen i ni sicrhau bod rhywun yn byw yn ein
cartrefi ni i gyd.

Aseinio 
Mae aseinio’n golygu trosglwyddo eich
tenantiaeth i rywun arall. Dim ond yn yr
amgylchiadau canlynol y cewch chi wneud hyn:

1.  Rydych chi’n cyfnewid eich cartref gyda
thenant awdurdod lleol neu landlord
cymdeithasol arall ac rydym ni wedi
cymeradwyo’r cyfnewid yn ysgrifenedig.

2.  Mae llys wedi gwneud Gorchymyn Addasu
Eiddo mewn perthynas ag ysgariad neu achos
gofal plant.

3.  Rydych chi’n aseinio’r denantiaeth i rywun a
fyddai â hawl cyfreithiol i’ch olynu i’r
denantiaeth (gweler yr adran ar olynu). Efallai
y byddwn ni’n cymryd camau os ydych chi’n
dymuno aseinio’r eiddo i rywun a bod yr
eiddo’n anaddas i’w hanghenion. Os ydych
chi’n dymuno ystyried aseinio eich
tenantiaeth, rhaid i chi geisio cyngor pellach
gan eich Swyddog Tai neu gael eich cyngor
cyfreithiol eich hun. Dim ond un waith y gall
aseinio ddigwydd.

Busnes/Masnachu
Rhaid i chi beidio â defnyddio’r eiddo at unrhyw
ddibenion busnes neu fasnach heb gael ein
caniatâd ni a chaniatâd cynllunio yn gyntaf.

Cadw eich cartref yn lân ac yn
daclus
Rhaid i chi gadw’r eiddo mewn cyflwr glân, taclus
ac iach. Mae hyn yn cynnwys eich cyfrifoldeb am
addurniadau mewnol. 

Gerddi
Rhaid i chi gadw eich gardd, cloddiau a
gwrychoedd yn daclus ac mewn cyflwr y gellir ei
reoli. Rhaid i chi gael caniatâd ysgrifenedig
gennym ni i dynnu unrhyw ffens, gwrych neu
goeden. Ni ddylech barcio cerbyd ar eich gardd
oni bai bod man caled pwrpasol i’w osod a
chwrbyn cwymp. Dylech hefyd wneud yn siŵr
nad yw gwrychoedd a choed yn tyfu dros lwybrau
a ffyrdd cyhoeddus.

Defnyddio’r eiddo
Mae’r adran hon yn ymdrin ag amrywiol agweddau ar beth y cewch chi ac na chewch
chi ei wneud yn yr eiddo

ADRAN

Esgeuluso neu ddifrod
Rhaid i chi beidio â chaniatáu i’r eiddo gael ei
ddifrodi’n fwriadol, yn ddiofal neu drwy
esgeulustod. Os byddwch chi’n gwneud hynny,
byddwn yn atgyweirio’r difrod ac yn codi tâl
arnoch chi am wneud hynny. Mewn achosion
eithafol gallem ni hefyd weithredu i’ch troi allan
o’r eiddo.

Gofod atig 
Nid ydym yn argymell eich bod yn storio eitemau
yn yr atig am nifer o resymau:

•    Nid yw eich atig wedi’i gynllunio i ddal unrhyw
bwysau mawr. Mewn rhai cartrefi newydd
bydd platfform o gwmpas y twll ar gyfer storio
cyfyngedig.

•    Ni ddylech fyth osod eitemau’n uniongyrchol
ar ben y deunydd ynysu, mae hyn yn ei wneud
yn aneffeithiol.

•    Gall mynd i fyny i’r atig fod yn beryglus gan y
bydd angen i chi ddefnyddio ysgol ac mae’n
debygol o fod yn dywyll. 

Mannau cymunedol
Rhaid i chi gadw mynedfeydd, grisiau, balconïau
a choridorau’n glir o rwystrau e.e. beiciau, celfi,
planhigion mewn potiau, matiau ac ati. Mae hyn
er mwyn caniatáu i bobl ddianc o’r adeilad os oes
tân. Peidiwch â storio eitemau personol mewn
cypyrddau storio cymunedol.

Gwelliannau ac addasiadau 
(i denantiaid sicr yn unig) 
Mae gennych yr hawl i wneud gwelliannau ac
addasiadau ond dim ond os ydych chi wedi
derbyn caniatâd ysgrifenedig gennym ni yn
gyntaf. Mewn rhai achosion bydd caniatâd i
newid yr eiddo’n golygu bod angen gwaith gan
fasnachwyr ardystiedig a phrawf fod y gwaith
wedi’i gwblhau e.e. bydd angen ardystiad ar
waith trydanol gan drydanwr achrededig.

Gallwn wrthod caniatâd os ydym ni’n ystyried bod y
gwaith yn beryglus, yn hyll, os yw’n lleihau gwerth yr
eiddo neu os yw’n rhoi ymrwymiad arnom ni i
atgyweirio (efallai y bydd disgwyl i chi ddychwelyd
yr eiddo i’w gyflwr gwreiddiol ar ddiwedd eich
tenantiaeth). Efallai y bydd angen caniatâd arnoch
hefyd gan y Rheoliadau Adeiladu a Chynllunio i
weithredu eich newidiadau. Bydd angen i chi edrych
a oes unrhyw ddeunyddiau sy’n cynnwys asbestos
er mwyn osgoi amharu ar y rhain. Gallwch wneud
hyn drwy gysylltu â’r Gwasanaethau Cwsmeriaid.

Os ydych chi’n gwneud unrhyw waith heb
ganiatâd ysgrifenedig gennym ni, byddwn yn rhoi
hysbysiad i chi ei ddychwelyd yn ôl i fel yr oedd.
Os nad ydych chi’n cydymffurfio, gallwn ni wneud
y gwaith a chodi tâl amdano arnoch chi.

Ar ddiwedd eich tenantiaeth bydd naill ai gofyn i
chi dynnu unrhyw addasiadau na chafodd eu
hawdurdodi neu gywiro unrhyw waith DIY
annerbyniol. Byddwn yn derbyn y gweillant fel
cyfrifoldeb i ni os byddwch yn ceisio
cymderadwyaeth ysgrifenedig ac yn dilyn yr
arweiniad a roddir.

Rhaid i chi geisio cymeradwyaeth cyn:

CODI TYNNU IGOSOD
Sied Waliau, lloriau, nenfwd Socedi trydan, ffaniau, ffitiadau
Garej Ffitiadau gwresogi Unedau cegin, fentiau
Tŷ gwydr Ffensys, gwrychoedd, coed Gosodiadau bath, cawodydd
Disg lloeren Gosodiadau a ffitiadau Mannau caled, cwrbyn disgynedig
Heuldy Drysau, ffenestri Ffenestri, drysau
Cyntedd Ffitiadau trydanol Lle tân, tân, offer gwresogi
Pwll dŵr Tai allan Estyniadau

Cynhaliaeth strwythurol Gorchudd llawr (ar wahan i garped)
Twll cath

Parcio
Mae parcio yn aml yn gyfyngedig iawn a does
dim sicrwydd felly peidiwch â thybio y bydd
rhywle i chi barcio pan fyddwch chi’n symud i’ch
cartref newydd.  Rydym yn gofyn i breswylwyr
ystyried eu cymdogion a pharcio yn y mannau
dynodedig yn unig ac nid ar fannau sydd â
glaswellt a’r ymylon. Os ydych yn disgwyl
ymwelwyr, gwnewch yn siŵr eich bod yn egluro’r
trefniadau parcio iddyn nhw.

Sgwteri Symudedd
Oherwydd defnydd cynyddol o sgwteri a
chadeiriau olwyn modur a’r gofod storio
cyfyngedig, rhaid i breswylwyr gael caniatâd
ysgrifenedig gan y Swyddog Gwasanaethau Pobl
Hŷn (ar gyfer llety gwarchod) neu eu Swyddog
Tai, cyn prynu sgwter symudedd. Mae caniatâd
yn dibynnu ar sicrhau bod cyfleusterau storio
priodol ar gael a bod y cerbyd wedi’i yswirio.

Ceir rhagor o fanylion ar bolisi Sgwter Symudedd
y Gymdeithas ar ein gwefan.

Cyfrifoldebau  
Rydych chi’n gyfrifol am eich ymddygiad bob
amser yn eich cartref ac ar yr ystâd. Rydych chi’n
gyfrifol am eich teulu, pobl eraill sy’n byw yn eich
eiddo neu unrhyw un sy’n ymweld â chi.

Niwsans neu ymddygiad
gwrthgymdeithasol
Caiff problemau a achosir gan niwsans ac
anghydfodau yn aml eu galw’n ymddygiad
gwrthgymdeithasol. Rydym ni am atal
ymddygiad gwrthgymdeithasol. Rydym ni’n
dibynnu arnoch chi i’n helpu ni drwy sicrhau nad
ydych chi’n creu unrhyw fath o niwsans i eraill
ond hefyd drwy ein hysbysu ni ac asiantau
perthnasol eraill am ymddygiad
gwrthgymdeithasol.

Gellir achosi ymddygiad gwrthgymdeithasol
mewn sawl ffordd er enghraifft:

•    Niwsans sŵn
•    Cam-drin geiriol / aflonyddu / brawychu /

ymddygiad bygythiol
•    Cam-drin domestig
•    Cyffuriau / cam-drin sylweddau / delio

cyffuriau
•    Niwsans anifeiliaid anwes
•    Fandaliaeth
•    Sbwriel / gwaredu sbwriel yn anghyfreithlon
•    Graffiti
•    Ymddygiad hiliol
•    Parcio difeddwl

Os oes gennych broblem gyda’ch cymdogion er
enghraifft gyda cherddoriaeth uchel, gwaredu
sbwriel neu anifeiliaid anwes swnllyd, gallech chi
wneud y canlynol:

•    Yn y lle cyntaf ceisiwch siarad gyda’ch
cymydog oherwydd efallai nad yw’n gwybod ei
fod yn achosi problem i chi

•    Cysylltwch â’n Tîm Gwasanaethau Cwsmer
dros y ffôn neu ebost; hysbyswch ein gwefan
ac mewn argyfwng ffoniwch 999

Gellir cysylltu â’r heddlu ar 101 am achosion nad
ydynt yn argyfwng. Gallwch hefyd gysylltu â’ch
Swyddog Cymorth Cymunedol yr Heddlu drwy
fynd i www.ourbobby.com i gael eu manylion
cyswllt.

Byddwch yn realistig
Efallai eich bod yn teimlo’n flin gydag ymddygiad
rhywun, ond dyw hynny ddim yn golygu ei fod yn
wrthgymdeithasol. Er enghraifft; nid yw parti un
tro, plant yn chwarae yn y stryd, anifeiliaid anwes
yn crwydro drwy’r ardd neu sŵn yn y cartref fel
babi’n crio neu doiledau’n fflysio yn ymddygiad
gwrthgymdeithasol.

Gweithiwch gyda ni
Rydym i’n ceisio delio gydag ymddygiad
gwrthgymdeithasol ond mae angen i chi
sylweddoli hefyd bod ymddygiad
gwrthgymdeithasol yn gyfrifoldeb i bawb sy’n
byw yn y gymuned a thrwy weithio gyda’n gilydd
gallwn gael datrysiad tymor hir.

Cymdogion yn achosi niwsans?
Yn y lle cyntaf byddem yn disgwyl i breswylwyr
drafod eu hanghytundeb gyda’i gilydd a dod i
ddatrysiad cyfeillgar cyn i Bro Myrddin ddechrau
ymchwilio a chymryd rhan.

Os ydych chi’n teimlo na allwch chi siarad
gyda’ch cymydog, dylech hysbysu’r Gymdeithas
am y broblem cyn gynted â phosib er mwyn i ni
allu gweithio i ddatrys y sefyllfa.

Pan fyddwch chi’n hysbysu am achos o
ymddygiad gwrthgymdeithasol mae’n helpu os
gallwch ddarparu cymaint o wybodaeth â phosib,
fel dyddiadau, amseroedd a’r bobl oedd yn rhan
o’r digwyddiad. Mewn rhai achosion gallem ofyn i
chi gadw cofnod o ddigwyddiadau sy’n cael eu
hailadrodd i helpu ein hymchwiliad.

Gallwch hysbysu am ymddygiad
gwrthgymdeithasol mewn sawl ffordd:

Ffôn: 01267 232714
Ebost: customerservices@bromyrddin.co.uk
Drwy’r wefan: www.bromyrddin.co.uk
Post neu’n bersonol: Cymdeithas Tai Bro
Myrddin, Plas Myrddin, Stryd Myrddin,
Caerfyrddin. SA31 1RU
Mewn argyfwng ffoniwch 999

Ymddygiad ac ymarweddiad

Cam-drin domestig
Cam-drin domestig yw unrhyw ymddygiad treisiol
neu ymosodol sy’n cael ei ddefnyddio gan un
person i ddominyddu a rheoli un arall mewn
perthynas bersonol agos neu deulu. Gall
ddigwydd i unrhyw un, o’r naill rywedd neu’r llall,
ym mhob math o berthynas – heterorywiol,
lesbaidd, hoyw neu ddeurywiol a thrawsryweddol.
Mae pobl yn profi cam-drin domestig waeth beth
yw eu grŵp cymdeithasol, oed, dosbarth, ffordd o
fyw, anabledd neu rywioldeb. Gall ddechrau ar
unrhyw adeg; mewn perthynas newydd neu ar ôl
blynyddoedd gyda’ch gilydd. Fel landlord cyfrifol,
ni fydd y Gymdeithas yn goddef cam-drin
domestig yn ein stoc tai.

Os ydych chi a’ch teulu mewn perygl uniongyrchol,
gallwch ffonio’r heddlu ar 999 a byddan nhw’n
ymateb bob tro. Mae nifer o asiantaethau cyngor a
chymorth ar gael sydd wedi’u sefydlu i helpu
dioddefwyr fel Cymorth i Ferched a Hafan Cymru. I
gael rhagor o wybodaeth ffoniwch ‘Linell Gymorth
Cam-drin Domestig Cymru Gyfan’ ar 0808 8010 800.

Trosedd Casineb
Trosedd casineb yw trosedd ble mae’r troseddwr
wedi dewis dioddefwr yn benodol oherwydd y
math o berson maen nhw’n meddwl ydyn nhw,
neu eu bod yn ymddangos felly.

Gallai hyn fod oherwydd:
•    Anabledd
•    Hil
•    Ffydd
•    Hunaniaeth rhywedd
•    Cyfeiriadedd rhywiol

Gallai trosedd casineb gynnwys difrod i eiddo,
bygythiadau, dwyn, cam-drin geiriol, ymosod,
aflonyddu a cham-drin ar-lein.

Mae Llywodraeth Cymru’n ariannu’r Ganolfan
Genedlaethol ar gyfer rhoi Cymorth ac Adrodd am
Droseddau Casineb yng Nghymru, lle cewch chi
gymorth annibynnol am ddim gan sefydliad o’r
enw Cymorth i Ddioddefwyr Cymru.

Os ydych chi’n teimlo eich bod chi neu rywun
rydych chi’n poeni amdanynt wedi profi trosedd
neu ddigwyddiad casineb, rhowch wybod. Mewn
argyfwng ffoniwch 999. Ar adegau eraill gallwch
gysylltu â’r heddlu lleol drwy ffonio 101.

Byw mewn fflatiau
Os ydych chi’n byw mewn fflat neu maisonette
gofynnwn i chi ystyried anghenion eich
cymdogion, fel y dylen nhw ystyried eich
anghenion chi. 

Helpwch ni i ofalu am y mannau cyffredin fel
lifftiau, cynteddau a grisiau, mannau biniau a
gerddi.

Cofiwch wneud y canlynol:

•    Cadw’r mannau cymunedol yn lân ac yn daclus
•    Peidio â chreu gormod o sŵn yn enwedig yn y

nos neu’r bore cynnar
•    Peidio ag achosi niwsans i gymdogion eraill
•    Peidio â chadw sylweddau peryglus fel petrol

neu offer weldio
•    Os oes gan eich fflat system mynediad drws,

gwnewch yn siŵr fod y drws yn cloi ar eich ôl
chi.

•    Gofalwch am eich allweddi a byddwch yn
ofalus pwy rydych chi’n rhoi allwedd iddyn nhw.

•    Hysbysu am namau neu atgyweiriadau i
fannau cymunedol fel drysau cymunedol,
systemau mynediad drws a goleuo.

Gwaredu sbwriel
Dylech waredu eich sbwriel yn ofalus, gan fod
sbwriel a mannau blêr o gwmpas y biniau’n gallu
peryglu iechyd, gan ddenu plâu a fermin (llygod
mawr, llygod a cholomennod ac ati).

Cofiwch roi eich sbwriel allan ar y diwrnod mae’n
cael ei gasglu yn unig. Am fanylion dyddiau casglu
eich ardal cysylltwch â’r Cyngor: 01267 234567

Os oes gennych chi broblem gyda fermin neu bla
arall yn eich cartref, dylech gysylltu ag adran
Iechyd Amgylcheddol y cyngor ar 01267 234567.
Mae’n bosib y bydd cost am rai gwasanaethau.

Ni ddylid storio eitemau fel dodrefn ac eiddo arall
ar ben grisiau neu mewn cypyrddau mesuryddion
trydan. Os caiff eitemau eu gadael yn y mannau
cymunedol, mae angen gwneud yn siŵr eu bod yn
cael eu symud cyn gynted â phosibl. Os byddwn
yn gwybod pwy sy’n gyfrifol, efallai y byddwn yn
codi tâl am symud a gwaredu neu gymryd camau
cyfreithiol yn erbyn pobl sy’n troseddu dro ar ôl
tro.

Bydd y Gymdeithas a’i staff:

•    Yn gwrtais a chyfeillgar ac yn gwrando arnoch
chi, gan eich trin â pharch bob amser.

•    Yn ymddiheuro pan fydd rhywbeth yn mynd o’i
le.

•    Pan fydd yn bosib, byddwn i’n cyfarfod â chi
mewn ystafell gyfweld breifat yn ein
swyddfeydd.

•    Yn rhoi’r un safon o wasanaeth ble bynnag
rydych chi’n byw.

•    Yn ceisio cadw apwyntiadau. Os na allwn ni
wneud hynny, byddwn ni’n rhoi gwybod i chi.

•    Yn gosod targedau ar gyfer delio â galwadau
ffôn a chyflawni’r rhain.

Cwynion – beth i’w ddisgwyl
•    Rydym ni’n ceisio cydnabod cwynion o fewn 5

diwrnod gwaith
•    Rydym ni’n ceisio datrys cwyn cam 1 o fewn 10

diwrnod gwaith
•    Rydym ni’n ceisio datrys cwyn cam 2 o fewn 20

diwrnod gwaith
•    Os ydym ni wedi gwneud rhywbeth o’i le

byddwn yn ysgrifennu atoch i ymddiheuro a
chynnig datrysiad.

Ceir copïau o’r polisi cwynion a’r ffurflen gwyno ar
ein gwefan. Mae’n bosib eu cael o’r swyddfa hefyd
ar gais.

Cysylltwch â’n Tîm Gwasanaeth Cwsmeriaid ar
01267 232714 neu ebostiwch ni:
customerservices@bromyrddin.co.uk

Cwynion a gofal cwsmeriaid
Mae’r Gymdeithas yn gwneud pob ymdrech i ddarparu gwasanaethau ansawdd uchel.
Ambell waith mae pethau’n mynd o’u lle. Pan fydd hyn yn digwydd mae angen i ni
wybod er mwyn i ni allu cymryd camau i wneud pethau’n iawn. Rydym ni’n ystyried
bod trin cwynion yn rhan o’n polisi o ofalu amdanoch chi a’ch trin chi’n iawn. Mae
gennych chi hawl i gwyno a byddwn yn cymryd eich cwyn o ddifrif. Rydym ni’n
ymrwymo i bolisi cyfle cyfartal ac am sicrhau bod ein gwasanaethau i gyd ar gael ar
sail deg a chyfartal.

Mae tipio anghyfreithlon yn drosedd ac os cewch
eich dal gallech wynebu dirwy o hyd at £50,000
neu garchar. Mae’n cynnwys unrhyw beth o
wastraff cyffredinol y cartref er enghraifft i
oergelloedd, soffas, matresi a gwastraff gardd, yn
ogystal â gwastraff masnachol a diwydiannol, er
enghraifft pridd, gwastraff clinigol, rwbel a theiars.
Os oes angen gwaredu eitemau mawr fel oergell,
rhewgell, wardrob neu beiriant golchi mae’r cyngor
yn cynnig gwasanaeth casglu eitemau mawr.
Byddan nhw’n casglu hyd at dri eitem am o
ddeutu £25. I drefnu i rywun eu casglu, cysylltwch
â nhw ar 01267 234567

Os gwelwch chi rywun yn tipio’n anghyfreithlon,
hysbyswch ni cyn gynted â phosib.

Ymddygiad at staff
Mae staff Cymdeithas Tai Bro Myrddin ar gael i’ch
helpu a’ch cynghori chi.

Rydym ni’n ymrwymo i ofalu am gwsmeriaid ond
rydym ni hefyd yn ymrwymo i sicrhau iechyd,
diogelwch a lles ein staff. Mae felly’n amod eich
tenantiaeth nad ydych chi’n bygwth nac yn cam-
drin ein staff yn gorfforol nac ar lafar. Mae hyn yn
cynnwys iaith wael ac ymweld â’n swyddfa dan
ddylanwad cyffuriau ac alcohol.

Iawndal 
Mewn rhai achosion penodol, gallai preswylwyr
fod yn gymwys i dderbyn iawndal. Mae hyn yn
berthnasol fel arfer mewn achosion ble’r ydym ni
wedi methu â chynnal safon foddhaol o
wasanaeth neu gyfleusterau.

Os nad ydych chi’n gallu defnyddio eich llety cyfan
oherwydd nam, efallai y bydd gennych hawl i
iawndal. Mae’n bosib y gallech dderbyn iawndal
hefyd os cewch eich amddifadu o rai
gwasanaethau neu gyfleusterau hanfodol am
gyfnod annerbyniol o amser. Mae’r gwasanaethau
hyn yn cynnwys dŵr poeth/oer, trydan, goleuo,
coginio neu lanweithdra. Nid ydych yn gymwys i
dderbyn iawndal gan Bro Myrddin os yw’r nam yn
gyfrifoldeb eich cwmni gwasanaethau.

Mae eich cytundeb tenantiaeth yn rhoi cyfrifoldeb
arnoch chi i gadw eich eiddo’n lân ac wedi’i
addurno’n dda, a chaniatáu mynediad i
swyddogion a chontractwyr y Gymdeithas i
archwilio’r eiddo a gwneud unrhyw atgyweiriadau.
Os byddwch chi’n torri’r amodau hyn, ni fyddwch
yn gymwys i dderbyn iawndal am unrhyw golled
ddilynol mewn cyfleusterau neu wasanaethau
hanfodol.

Os oes arnoch chi arian i ni e.e. ôl-ddyledion
rhent, costau llys neu gostau eraill, byddwn yn
didynnu unrhyw iawndal sy’n ddyledus i chi o’r
cyfanswm hwn.

Canmol
Hefyd hoffem ni dderbyn adborth cadarnhaol pan
fydd pethau’n mynd yn dda. Gallwch ein canmol ni
mewn nifer o ffyrdd:

•    Yn bersonol – gallwch siarad gyda ni yn ein
swyddfa

•    Dros y ffôn – 01267 232714
•    Yn ysgrifenedig – Cymdeithas Tai Bro Myrddin,

Plas Myrddin, Stryd Myrddin,
Caerfyrddin. SA31 1RU

•    Ebost – gallwch ein ebostio ni:
customerservices@bromyrddin.co.uk

Cydraddoldeb ac Amrywiaeth 
Ein hymrwymiad ni i chi:

Mae Cymdeithas Tai Bro Myrddin yn ymrwymo i
sicrhau a hyrwyddo cydraddoldeb cyfle i bawb
beth bynnag eu gallu. Ni chaiff gwahaniaethu o
unrhyw fath ei oddef ar unrhyw sail gan gynnwys
rhyw, hil, tarddiad ethnig, crefydd, statws
priodasol, cyfeiriadedd rhywiol, anabledd
corfforol neu ddysgu, oed neu unrhyw feini prawf
eraill nad oes modd eu cyfiawnhau.

Rydym ni’n ymrwymo i ddatblygu diwylliant
sefydliadol sy’n rhoi gwerth ar gyfraniad pob
unigolyn. Rydym ni’n darparu tai a gwasanaethau
tai sy’n adlewyrchu amrywiaeth y cymunedau
rydym ni’n eu gwasanaethu.

Ymgynghori a chymryd rhan
Rydym ni’n annog ymgynghori â phreswylwyr ac yn awyddus eu bod yn cymryd rhan.
Mae hyn yn cynnwys dweud wrthych chi am unrhyw beth sy’n effeithio ar eich cartref
a chynnig cyfleoedd i chi fynegi eich barn.

Rydym ni wedi datblygu nifer o ffyrdd y gallwch chi gymryd rhan:

Fforwm y Preswylwyr
Mae’r Fforwm yn cyfarfod bob deufis, gyda’r cyfarfodydd
yn swyddfeydd Bro Myrddin. Caiff amrywiaeth eang o
faterion sylw a defnyddir adborth i lywio’r gwasanaethau.

Panel Craffu
Mae panel o breswylwyr yn cyfarfod bob mis i graffu ar
wasanaethau a chynnig argymhellion i wella
gwasanaethau.

Monitoriaid Ystad
Gall preswylwyr chwarae rhan bwysig yn monitro cynnal a
chadw’r tiroedd a chynnig adborth rheolaidd am safonau 
ar yr ystadau.

Siopwyr Cudd
Bob blwyddyn rydym ni’n gwahodd tîm o breswylwyr i roi
adborth ar ba mor dda rydym ni’n cyflwyno gwasanaethau
llinell flaen dros y ffôn ac yn y swyddfa.

Panel Darllenwyr
Cyfle i breswylwyr roi adborth ar ddogfennau, gan gynnwys
polisïau a gweithdrefnau. Gellir gwneud hyn heb orfod
gadael eich cartref.

Adolygiad Blynyddol

Bob blwyddyn rydym ni’n adolygu’r ffordd rydym ni’n
cynnwys preswylwyr a’r effaith mae’n ei gael. Mae’r
adolygiad yn edrych ar beth rydym ni wedi’i gyflawni a beth
sy’n bwysig yn y flwyddyn i ddod.

Strategaeth Cyfranogi Preswylwyr 

Mae’r strategaeth yn rhan bwysig o ddatblygu’r ffordd
rydym ni’n cynnwys preswylwyr ac yn gosod targedau a
chynllun gweithredu. Caiff ei adolygu ddwywaith y
flwyddyn, gyda staff a phreswylwyr yn gwirio cynnydd ac
yn cytuno ar beth sydd ei angen.

Os hoffech chi ein helpu ni i wella ein gwasanaethau ac yn dymuno cymryd rhan, cysylltwch â ni ar
01267 232714

Rhifau cyswllt i hysbysu am
atgyweiriadau
01267 232714
yn ystod oriau swyddfa

0300 333 2222
achosion brys y tu allan i oriau swyddfa

0800 111999
cysylltwch â’r Grid Cenedlaethol ag unrhyw
argyfwng nwy

Ein hymrwymiadau atgyweirio ni
Fel landlord, mae gennym ddyletswydd gyfreithiol
i ymgymryd â rhai atgyweiriadau i’ch cartref pan
fydd eu hangen. Rydym ni’n gyfrifol am sicrhau
bod strwythur allanol a chyffredinol eich cartref yn
cael ei gynnal. Gallai hyn gynnwys:

•    Y to, waliau allanol, drysau allanol, siliau
ffenest, dolenni ffenest, cortynnau ffenest a
fframiau ffenest, gan gynnwys paentio ac
addurno allanol angenrheidiol

•    Waliau mewnol, byrddau sgyrtin, drysau a
fframiau drysau, colfachau, cloeon, cilbyst,
trothwyon, blychau post, dolenni drysau, lloriau
(gan gynnwys gorchudd llawr yn y gegin a’r
ystafell ymolchi) a nenfydau, gwaith plaster
(ond nid paentio ac addurno)

Ni hefyd sy’n gyfrifol am sicrhau bod gosodiadau
ar gyfer cyflenwi dŵr, nwy, trydan ar gyfer
glanweithdra ac ar gyfer gwresogi ystafelloedd a
dŵr yn cael eu cadw’n dda. Gallai hyn gynnwys:

•    Basnau, sinciau, toiledau, systemau fflysio a
phibelli gwastraff

•    Gwifrau trydan, pibelli a thapiau nwy a dŵr 
•    Gwresogyddion dŵr ac ystafell, llefydd tân a

thanau sefydlog
•    Socedi a ffitiadau golau

Byddwn bob amser yn gwneud unrhyw
atgyweiriadau mor gyflym â phosibl ac o fewn yr
amser ymateb a gytunir. Bydd y cyfnod o amser y
mae’n cymryd i wneud atgyweiriad unigol yn
dibynnu ar:

•    Y math o atgyweiriad h.y. argyfwng, brys neu
reolaidd

•    Pa mor gyflym y gall contractwyr gael
mynediad i’ch cartref

•    Gallu cael unrhyw rannau sydd eu hangen i
gwblhau’r atgyweiriad

Atgyweirio a chynnal a chadw
Mae gan y Gymdeithas a chi ymrwymiadau i atgyweirio. Cyn i chi ddechrau eich
tenantiaeth cafodd eich cartref ei archwilio i wneud yn siŵr ei fod yn ddiogel a bod y
gosodiadau’n gweithio. Rydym ni’n dibynnu arnoch chi i’n helpu ni drwy ein hysbysu
am atgyweiriadau a rhoi mynediad rhesymol i ni allu eu gwneud.

ADRAN

Targedau ymateb atgyweirio
Caiff yr holl atgyweiriadau dydd i ddydd y
gofynnir amdanynt eu categoreiddio: Argyfwng,
Brys neu Reolaidd gan ddilyn arweiniad
Llywodraeth Cymru. Ein nod yw cyflawni
atgyweiriadau o fewn yr amser ymateb targed.
Caiff blaenoriaeth ei rhoi bob amser i’r ceisiadau
sydd â’r brys mwyaf.

Rhestrir yr atgyweiriadau ym mhob categori a’r
amser ymateb targed isod:

Argyfwng – 1 diwrnod
•    Pibelli wedi byrstio
•    Draeniau wedi’u blocio
•    Namau trydanol (os ceir perygl diogelwch)
•    System wresogi’n methu’n llwyr (yn y gaeaf)
•    Nwy yn gollwng neu’r cyflenwad yn methu –

cysylltwch â’r Grid Cenedlaethol
•    Risg i ddiogelwch
•    Toiledau (os nad oes modd eu defnyddio,

gydag un yn unig yn yr eiddo)
•    Ffenestri wedi torri (gosod bwrdd yn unig)
•    Difrod tân (atgyweirio i’w ddiogelu)

Brys – 7 diwrnod calendr
•    Namau trydanol heb berygl uniongyrchol
•    System wresogi a/neu’r cyflenwad dŵr poeth

yn methu (os nad yw’n berthnasol uchod)
•    Goleuadau cymunedol
•    To’n gollwng
•    Atgyweirio nenfwd
•    Dŵr yn gollwng (araf)
•    Gorlifo
•    Atgyweirio toiledau, sinc, bath a basnau llaw
•    Cwteri’n gollwng
•    Llwybrau/pafin rhydd
•    Rheiliau ar gyfer grisiau/stepiau

Rheolaidd – 21 diwrnod calendr
•    Atgyweirio unedau cegin
•    Drysau neu ffenestri ddim yn cau’n iawn
•    Atgyweirio ffensys a gatiau
•    Atgyweirio ffaniau echdynnu
•    Teiliau wal rhydd
•    Pren yn pydru
•    Gwydr wedi cracio (lle nad oes perygl i

unigolion neu eiddo)

Caiff y canlynol eu gwasanaethu/archwilio’n
flynyddol
•    Larymau mwg
•    Boeleri nwy
•    Cyfarpar olew / glo
•    5 mlynedd: gosodiadau trydanol

Mae gennym ddyletswydd gyfreithiol i sicrhau
bod y gwiriadau hanfodol hyn yn cael eu gwneud
a RHAID i chi roi mynediad i’n contractwyr i’ch
cartref.

Mae methu â chaniatáu mynediad ar gyfer
gwasanaethu’n torri telerau ac amodau eich
tenantiaeth a gallai arwain at achos cyfreithiol yn
eich erbyn.

Am gyfran o’r atgyweiriadau a wneir, byddwn yn
gofyn eich barn am ansawdd y gwaith ac agwedd
y contractwyr sy’n delio â’ch atgyweiriad. Bydd
eich ymatebion yn ein galluogi i sicrhau bod ein
gwasanaeth cynnal a chadw’n bodloni
disgwyliadau ac yn werth da am arian.

Eich Ymrwymiadau Atgyweirio
Chi
Er mai Bro Myrddin yw eich landlord, nid ydym yn
gyfrifol am bob atgyweiriad.

Mae rhai pethau’n gyfrifoldeb arnoch chi, ac
mae’r rhain yn cynnwys:

•    Cadw tu mewn yr eiddo a gosodiadau a
ffitiadau’r Gymdeithas mewn cyflwr da a glân
bob amser

•    Addurno mewnol a chraciau bach yn y gwaith
plaster

•    Plygiau a ffiwsiau trydanol
•    Plygiau a chadwyni sinciau a bath
•    Seddau toiled
•    Toiledau, pibelli gwastraff mewnol, trapiau 

a rhigolau wedi blocio
•    Lein sychu dillad a sychwyr tro
•    Gosod gwydr newydd mewn ffenestri, drysau

a ffenestri linter
•    Newid allweddi drysau, cloeon, cliciedau a

cholfachau
•    Teiliau seramig
•    Cliciedau a cholfachau cypyrddau
•    Siediau a thai allan na ddarparwyd yn

flaenorol gan y Gymdeithas
•    Llwybrau gardd
•    Unrhyw eitem arall a gaiff ei dwyn, ei difrodi

neu ei hesgeuluso.

Rhaid i chi gymryd pob gofal rhesymol i atal
difrod i’r eiddo o dân, rhew, pibelli dŵr wedi
byrstio neu ddraeniau wedi blocio.

Rydym ni’n dibynnu arnoch chi i’n hysbysu am
namau’n brydlon a darparu mynediad i’n
contractwyr er mwyn i waith atgyweirio gael ei
gwblhau o fewn yr amserlen a gytunwyd gennym.

Cwestiynau ac atebion
A fydd rhaid i staff Bro Myddin ymweld cyn
gwneud atgyweiriad?
Bydd, os oes angen mesuriadau, neu os yw’r
gwaith yn gymhleth. Gallwch helpu rhai
archwiliadau drwy roi cymaint o wybodaeth
fanwl â phosib. Mae gan bob contractwr a
chyflogai gerdyn adnabod gyda’u henw a
ffotograff arno. Gofynnwch am gael gweld hwn
cyn caniatáu mynediad i’ch cartref.

A fydd rhaid i fi dalu am atgyweiriadau?
Bydd, os yw’r atgyweiriad yn codi o ddifrod,
esgeulustod neu gamddefnydd; er enghraifft os
ydych chi’n colli allweddi’r tŷ ac yn gorfod cael
rhai newydd neu os ydych chi’n torri gosodiadau
neu ffitiadau.

Roeddwn i allan pan alwodd y contractwr. Beth
ddylwn i ei wneud?
Caiff cerdyn ei adael yn nodi’r dyddiad a’r amser
y galwon ni yn eich cartref. Dylech ffonio’r rhif ar
y cerdyn i drefnu apwyntiad arall o fewn 5
diwrnod gwaith neu caiff yr atgyweriad ei ganslo.

Cynnal a chadw wedi’i gynllunio 
Mae gennym raglen fewnol ac allanol o
foderneiddio ceginau, ystafelloedd ymolchi,
gosod gwres canolog, amnewid gwifrau trydan, a
gosod toeau, simneiau, drysau a ffenestri
newydd. Mae gennym raglen gylchol o baentio
hefyd.

ADRAN
 08



25Ffôn: 01267 232714                                                                                                 www.bromyrddin.co.uk

Helpu gydag anableddau –
addasu 
Ambell waith mae cartrefi preswylwyr yn dod yn
anaddas i’w hanghenion newidiol ac mae’n bosib
y gallwn wneud addasiadau i’ch galluogi i barhau
i fwynhau eich cartref. Caiff addasiadau eu
hystyried yn dilyn atgyfeiriad gan Therapydd
Galwedigaethol, y Gwasanaethau Cymdeithasol
neu’r Ysbyty.

Addasiad ffisegol yw newid neu ychwanegu
nodwedd sydd ei angen arnoch chi i’w gwneud
yn haws i chi ddefnyddio eich cartref a’i
adnoddau mor llawn â phosibl. Gallai fod mor
syml â rheilen i chi gydio ynddi ger y bath neu’r
gawod. Gallai fod yn fwy cymhleth drwy symud
toiled i leoliad arall neu osod cawod arbenigol
neu lifft i esgyn y grisiau.

Bydd Bro Myrddin yn ystyried pob cais am
gymhorthion ac addasiadau. Caiff mân waith ei
wneud fel rhan o’n gwasanaeth i chi. Fodd
bynnag, ar gyfer gwaith mawr bydd angen
cyflwyno cais am gyllid i Lywodraeth Cymru. Nid
yw bob amser yn bosib addasu eiddo oherwydd y
ffordd maen nhw wedi’u cynllunio’n wreiddiol neu
oherwydd costau sylweddol. Yn yr achosion hyn
gallai fod yn fwy priodol ailgartrefu ac mewn rhai
achosion mae’n bosib y caiff blaenoriaeth ei roi. 

Gallwn ddarparu cyngor ar amrywiaeth eang o
opsiynau cartrefu i’ch helpu i benderfynu ar yr un
sy’n fwyaf addas i’ch anghenion chi.

Os ydych chi’n meddwl y gallech elwa o gael
addasu eich cartref gallwch wneud cais am
asesiad gan Therapydd Galwedigaethol drwy
gysylltu â Chyngor Sir Caerfyrddin: 01267
234567.

Am resymau diogelwch, cyn rhoi’r allweddi i chi
bydd rhaid i chi brofi mai chi yw’r tenant drwy
ddarparu ID neu ddilysu manylion personol.

Asbestos
Mae’r Gymdeithas yn cymryd y peryglon posibl a
gysylltir ag asbestos o ddifrif, gan gydnabod nad
oes risg i iechyd os nad oes ymyrraeth neu
ddirfod i’r asbestos.

Mewn sefyllfa ddomestig rydych chi’n fwyaf
tebygol o ddod o hyd i asbestos mewn
crynodiadau bach iawn mewn gorchuddion
gweadog fel Artex, paent gweadog, mewn dalenni
sment asbestos a ddefnyddir mewn paneli a
deunyddiau dalen eraill.

Dylai pawb fod yn ofalus wrth wneud DIY yn y
cartref, yn enwedig wrth ddrilio neu ddefnyddio
teclynnau pŵer. Os ydych chi’n dod ar draws
unrhyw ddeunydd y credwch y gallai fod yn
asbestos, peidiwch â’i aflonyddu. Daw’r prif
berygl o asbestos o anadlu’r llwch neu’r ffibrau.

Mae deunydd sy’n cynnwys asbestos yn ddiogel
os yw wedi’i selio a’i adael heb ei aflonyddu a
dylid gadael llonydd iddo.

Dylech wirio unrhyw beth rydych chi’n credu y gallai
gynnwys asbestos i weld a yw wedi’i ddifrodi. Os
ydych chi’n dod o hyd i ddeunydd sydd wedi’i
ddifrodi neu ei dorri a allai gynnwys asbestos yna
gadewch lonydd iddo, cadwch draw a ffoniwch y
Tîm Gwasanaethau Cwsmeriaid am gyngor.

Diogelwch Tân
Os ydych chi ar hyn o bryd yn defnyddio tân
agored neu gyfarpar tanwydd soled, neu’n
bwriadu gwneud hynny, rhaid i chi wneud siŵr ein
bod ni’n gwybod a’ch bod wedi cael caniatâd
ysgrifenedig gennym ni i’w ddefnyddio:

•    Gwnewch yn siŵr fod gard o flaen pob tân
agored

•    Peidiwch â defnyddio sosban sglodion gan eu
bod yn beryglus ac yn gallu achosi tân

•    Peidiwch â gadael i blant chwarae gyda
matsis

•    Peidiwch ag ysmygu yn y gwely
•    Peidiwch byth â gadael sigaret neu getyn ar ei

ben ei hun
•    Os yw eich datgelydd mwg yn torri neu yn

peidio â gweithio, rhowch wybod i ni’n syth
•    Cadwch y drysau tân yn glir a pheidiwch â

gosod dim i’w dal ar agor
•    Diffoddwch offer trydanol cyn noswylio
•    Peidiwch â rhedeg gwifrau dan garpedi neu

rygiau – gallai gwifren sy’n gorboethi wneud
i’r defnydd fynd ar dân

•    Peidiwch â gorlwytho socedi gydag addaswyr.
Defnyddiwch flociau soced aml-blwg â ffiws
yn lle gan fod gan y rhain amddiffyniad
ychwanegol i atal gorboethi neu chwythu allan

•    Defnyddiwch ffiws â’r graddiad cywir bob
amser ar declynnau

Datgelyddion mwg
Ceir dagelyddion mwg yn eich cartref i roi
rhybudd cynnar o dân. Byddwn yn gwasanaethu’r
datgelyddion ac yn eu hamnewid pan fo angen
ond chi sy’n gyfrifol am wneud y canlynol:

•    Profi eu bod yn gweithio’n wythnosol drwy
bwyso’r botwm prawf

•    Sicrhau eich bod chi a’r teulu’n gwybod sut
mae’r larwm yn swnio a beth i’w wneud os
bydd yn seinio

•    Cadw’r clawr yn rhydd o lwch a baw

Diffoddwch y prif gyflenwad pŵer cyn glanhau
eich datgelydd.

Iechyd, Diogelwch a Llesiant 
Mae gennym ddyletswydd gyfreithiol o ofal i ddiogelu Iechyd, Diogelwch a Llesiant
ein holl breswylwyr. Mewn argyfwng mae’n bosibl y bydd rhaid i ni orfodi mynediad
heb rybudd ymlaen llaw, er enghraifft i drwsio pibell sydd wedi byrstio mewn fflat ar
lawr uchel neu drin tân neu ollyngiad nwy. Os bydd hyn yn digwydd byddwn yn trefnu
bod eich eiddo’n cael ei ddiogelu. Os bydd rhaid newid y cloeon byddwn yn gadael
nodyn i esbonio sut i gael yr allweddi newydd. Yn ystod oriau swyddfa galwch heibio
ein swyddfa ym Mhlas Myrddin, Stryd Myrddin, Caerfyrddin a thu allan i oriau swyddfa
ffoniwch y rhif argyfwng.

Gwiriad diogelwch cartref am
ddim  
Mae eich gwasanaeth tân lleol yn darparu
gwiriadau diogelwch am ddim i’r cartref. Os
hoffech chi gael un cysylltwch â ni ac fe wnawn
ni eich atgyfeirio.

Nwy
Os ydych chi’n arogli nwy gwnewch yn siŵr nad
ydych chi wedi gadael cyfarpar nwy ynghyn,
diffoddwch y cyflenwad ar unwaith ac agorwch
ffenest.

Peidiwch â rhoi unrhyw switshys golau nac offer
trydanol ymlaen na thanio matsien gan y gallai
gwreichion achosi ffrwydrad.

Os ydych chi’n amau bod nwy’n gollwng,
ffoniwch y Grid Cenedlaethol ar unwaith ar 0800
111 999

Trydan
Os ydych chi’n derbyn sioc drydanol o unrhyw
socedau neu ffitiadau diffoddwch y prif
gyflenwad a ffoniwch ni ar unwaith.

Os oes gennych doriad llwyr yn y cyflenwad
ffoniwch eich cyflenwr a all eich cynghori beth
yw’r broblem a rhoi amcan i chi pryd y caiff y
pŵer ei adfer.

Os yw’r trydan yn methu mewn un soced neu
gyfres o socedau, gallai hyn fod oherwydd bod y
torrwr cylched (trip switch) wedi torri’r cyflenwad
dros dro. I weld os mai dyma sydd wedi digwydd:

•    Datgysylltwch unrhyw gyfarpar o’r soced
•    Ffliciwch y trip switch a’i roi ymlaen
•    Plygiwch y cyfarpar yn ôl i mewn un

wrth un

Os nad yw’r pŵer yn dychwelyd neu os 
yw’r switsh yn dal i ddiffodd, cysylltwch â ni.

Dŵr 
Os oes gennych chi bibell sydd wedi byrstio,
difodwch y cyflenwad yn y tap cau a ffoniwch ni
ar unwaith.

Gofalu rhag y rhew
Pan fydd dŵr yn rhewi mewn tywydd oer, gall
achosi difrod difrifol i danciau dŵr, pibelli, sinciau
a basnau gan ei fod yn ehangu. Ambell waith dim
ond pan fydd yn toddi y bydd y difrod i’w weld,
gyda dŵr yn llifo drwy’r pibelli neu’r cyfarpar
sydd wedi byrstio. Dylech wneud y canlynol i
ddiogelu eich cartref a’r eiddo sydd ynddo yn
ystod tywydd oer:

•    Cadw eich cartref mor gynnes ag y gallwch
•    Gwneud yn siŵr eich bod yn gwybod ble mae’r

tap dŵr canolog neu’r tap cau, a sut i’w
ddiffodd. Os nad yw’n gweithio’n iawn, rhowch
wybod i ni.

Os oes rhaid i chi adael eich cartref yn wag am
dros wythnos pan allai’r tywydd fod yn oer a bod
perygl o rew caled, dylech hefyd wneud y
canlynol:

•    Draenio’r holl ddŵr o’r system drwy ddiffodd y
tap cau a rhedeg yr holl dapiau tan fod y dŵr
yn stopio. Gwnewch yn siŵr nad ydych chi’n
gadael tapiau sy’n rhedeg rhag ofn bod y
pibelli gwastraff wedi rhewi a bod y dŵr yn
gorlifo.

•    Fflysio’r toiled a rhoi halen yn y badell

Pan fyddwch yn dod yn ôl:

•    Agorwch y tap cau unwaith eto a gwnewch yn
siŵr fod y dŵr yn llifo’n iawn o’r holl dapiau

•    Rhowch y gwres canolog ymlaen. Os nad yw’n
cynhesu, diffoddwch y system a rhowch
wybod i ni.

Hylendid dŵr
Mae cadw eich cyflenwad dŵr yn lân ac yn rhydd
o bethau sy’n llygru, fel bacteria legionella, er ei
fod yn hynod o brin, yn dal i fod yn bwysig.
Rydym yn argymell eich bod yn gwneud y
canlynol:

•    Rhoi gwybod i ni os nad yw’r boeler neu’r tanc
dŵr poeth yn gweithio’n iawn, yn enwedig os
nad yw’r dŵr yn dod allan o’r tapiau’n ddigon
poeth

•    Rhoi gwybod i ni os yw’r dŵr oer yn dal i redeg
yn gynnes ar ôl i chi redeg y dŵr a allai fod
wedi cronni yn y pibelli.

•    Rhoi gwybod i ni os oes problemau, fel darnau
yn y dŵr neu afliwio

•    Glanhewch ben eich cawod bob chwe mis o
leiaf, ei ddigennu a’i ddiheintio

•    Os ydych yn defnyddio eich cawod yn
achlysurol yn unig, yna fflysiwch ddŵr
drwyddo am o leiaf 2 funud unwaith yr
wythnos. Cymerwch ofal os byddwch i ffwrdd
am wyliau am fwy nag wythnos

Perygl sgaldanu o systemau dŵr
poeth domestig
Yn dilyn marwolaeth drasig babi yn nhref
Taunton a fu farw yn 2007 ar ôl cael ei sgaldanu
â dŵr o danc dŵr poeth oedd â thermostat
diffygiol, hoffai Tai Bro Myrddin eich hysbysu am
yr arwyddion canlynol o berygl yn eich system
dŵr poeth er mwyn osgoi trasiedi arall. Yr
arwyddion nodweddiadol i chwilio amdanyn nhw
pan fydd thermostat gwresogi dŵr yn methu yw:

•    Dŵr rhy boeth yn dod o’r tapiau dŵr poeth
•    Sŵn gormodol neu sŵn swigod yn dod o’r

silindr dŵr poeth
•    Dŵr poeth yn dod o’r tap dŵr oer (am fod rhai

systemau storio hefyd yn bwydo dŵr oer i
ystafelloedd ymolchi)

•    Stêm a gwlybaniaeth yn y gofod dan y to

Os ydych chi’n sylwi ar unrhyw rai o’r arwyddion
uchod:
1.  Diffoddwch y switsh gwresogi dŵr 
2.  Cysylltwch â’r Tîm Gwasanaethau Cwsmeriaid
ar unwaith ar 01267 232714

Ein hyswiriant ni
Mae ein polisi yswiriant yn cwmpasu strwythur yr
eiddo. Rydym ni hefyd wedi’i hyswirio yn erbyn
anaf a difrod a achosir gan ein hesgeulustod ni.
Os ydych chi’n teimlo bod gennych chi hawliad
yn ein herbyn ni neu ein contractwyr, rhaid i chi
ysgrifennu atom yn nodi pam eich bod yn
gwneud yr hawliad, y difrod a achoswyd a’r gost
dan sylw. Byddwn yn ei drosglwyddo i’n
hyswirwyr i gael penderfyniad.

Eich yswiriant chi
Mae’n bwysig iawn eich bod yn trefnu eich
yswiriant eich hun ar gyfer cynnwys eich cartref.
Gall y gost fod yn isel iawn o’i gymharu â chost
cael pethau newydd os byddai raid. Mae’r rhan
fwyaf o bolisïau yswiriant yn cwmpasu tân, dwyn
a llifogydd. Dylech geisio cyngor arbenigol ar y
polisi gorau ar gyfer eich anghenion chi.

Diogelwch
•    Cofiwch gymryd camau diogelu drwy sicrhau

bod y drysau ar glo a’r ffenestri wedi cau bob
tro rydych chi’n mynd allan

•    Peidiwch â gadael arian neu eiddo gwerthfawr
yn y golwg

•    Gwnewch yn siŵr fod drysau mynediad
cymunedol ar gau ar ôl eu defnyddio, a
pheidiwch â gosod dim i’w dal ar agor

•    Peidiwch â gadael neb i mewn drwy ddrws
cymunedol. Bydd gan breswylwyr allwedd a
dylai eu hymwelwyr gysylltu â nhw’n
uniongyrchol.

I gael rhagor o wybodaeth a chyngor ar
ddiogelwch eich cartref cysylltwch â’r Swyddog
Atal Troseddu (Heddlu Dyfed Powys) ar 101.

Felly … beth yw anwedd?
Y dafnau dŵr sy’n ffurfio pan fydd aer cynnes,
llaith yn cyffwrdd ag aer oerach, fel ar arwyneb
sydd ar dymheredd is na’r aer yn yr ystafell.

Mae’r anwedd a’r lleithder yn digwydd yn eich
cartref oherwydd pethau rydych chi’n eu gwneud
bob dydd, ond peidiwch â phoeni – mae llawer o
bethau gallwch chi eu gwneud i leihau faint o
leithder sy’n cronni.

Oeddech chi’n gwybod bod gweithgareddau fel
coginio, golchi ac ymolchi’n gallu cynhyrchu tua
24 peint o ddŵr y dydd!

Beth gallwch chi ei wneud?
1.  Mae’n swnio’n syml, ond gadewch yr aer

cynnes llaith allan. Gallwch wneud hyn drwy:

•    Agor y ffenest, yn enwedig pan fyddwch chi’n
cael cawod, yn ymolchi neu’n coginio. Os yw
hi’n oer y tu allan, agorwch ychydig bach yn
unig, mae popeth bach yn helpu!

•    Cadw’r ffan echdynnu ymlaen, maen nhw yn y
gegin a’r ystafell ymolchi fel arfer ac yn dod
ymlaen yn awtomatig pan fydd lefelau
lleithder yn yr aer yn rhy uchel

•    Cadw drws yr ystafell ymolchi ar gau wrth gael
cawod a drws y gegin ar gau wrth goginio.
Bydd hyn yn atal y lleithder rhag lledaenu i
ystafelloedd eraill 

•    Gadewch y fent ar agor ar bob ffenest
•    Gosodwch fent o’ch peiriant sychu (os oes

gennych chi un) i’r tu allan. Peidiwch â rhoi
pibell drwy’r ffenest oherwydd gallai
chwythu’n ôl i mewn

2.  Gallwch gymryd camau syml eraill fel:

•    Sychwch ddillad yn yr awyr agored neu mewn
peiriant sychu ag awyrdwll neu defnyddiwch y
londrét leol. Mae gosod dillad ar reiddiadur yn
creu gormod o leithder

•    Peidiwch â gadael i gelfi ac eitemau eraill fel
llenni bwyso yn erbyn waliau. Pan fydd
pethau’n dynn yn erbyn y wal gallan nhw ddal
yr aer llaith cynnes yn erbyn y wal oer gan
greu amodau perffaith ar gyfer llwydni

•    Peidiwch â gorchuddio rheiddiaduron gyda
llenni hir, pan fyddan nhw ar gau byddan
nhw’n atal y gwres rhag dod i’r ystafell

•    Gadewch y gwres ymlaen yn hirach, gan gadw
tymheredd yn yr ystafell rhwng 18 a 22 gradd.
Mae’n fwy cost effeithiol na defnyddio’r gwres
am gyfnodau byr yn y bore a gyda’r nos

•    Sychwch unrhyw leithder sydd wedi casglu ar
ffenestri, sil ffenestri a thanc dŵr y toiled. Mae
eu cadw’n sych yn lleihau’r lleithder yn yr aer
ac yn eu hatal rhag llwydo

Os ydych chi’n profi llwydni, gallwch ddefnyddio
triniaeth lladd ffwng neu chwistrell sydd ar gael
yn y rhan fwyaf o archfarchnadoedd a siopau
DIY. Gair o rybudd: peidiwch â defnyddio cannydd
neu hylif golchi llestri – dyw e ddim yn gweithio a
gallai wneud y sefyllfa’n waeth.

Help i leihau Llwydni

Pan fydd yr amodau’n iawn gall Llwydni luosi a thyfu yn eich cartref. Mae llawer o
fathau gwahanol o lwydni ond mae angen lleithder ar bob un i dyfu. Mae llwydni’n
digwydd yn naturiol yn ein hamgylchedd ac yn symud drwy’r aer wrth i sborau
sy’n dod i mewn i’ch cartref lanio ar ddillad, bagiau, esgidiau, celfi a hyd yn oed
anifeiliaid anwes. Mae angen i sborau gael lleithder i dyfu, felly bydd unrhyw
leithder gormodol (fel anwedd) yn eich cartref yn gwneud i’r llwydni dyfu’n fwy.

I weld Tystysgrif Perfformiad Ynni eich cartref
ewch i www.epcregister.com. 

Cynghorion defnyddiol:
•    Gwnewch yn siŵr eich bod yn defnyddio

bylbiau golau sy’n arbed ynni
•    Mae troi eich thermostat i lawr un radd yn

gallu torri eich costau ynni 10%
•    Caewch eich llenni wrth iddi dywyllu i gadw’r

gwres i mewn
•    Arhoswch tan fod gennych chi lwyth llawn cyn

defnyddio’r peiriant golchi
•    Diffoddwch y goleuadau ac offer trydanol wrth

adael ystafell
•    Peidiwch â gadael drws yr oergell ar agor am

fwy o amser nag sydd ei angen
•    Peidiwch â gadael eich teledu ar ‘standby’
•    Peidiwch â berwi mwy o ddŵr nag sydd ei

angen yn y tegell
•    Holwch gyflenwyr ynni gwahanol i weld a

allwch gael gwell pris

Cyngor ar Ynni
Pan lofnodoch chi eich tenantiaeth newydd, cawsoch Dystysgrif Perfformiad Ynni.
Mae hon yn dangos pa mor effeithlon o ran ynni yw eich cartref, y costau rhedeg
tebygol ar gyfer gwresogi a golau a pha fesurau eraill y gallech chi eu gosod i’w
wneud yn fwy effeithlon. Mae’r dystysgrif yn ddilys am 10 mlynedd.

Gwnewch yn siŵr fod eich gwastraff y tu allan
cyn 6am ar fore’r casglu (a dim cynharach na
6pm y diwrnod blaenorol). 

I gael rhagor o wybodaeth, a gweld pryd mae eich
dyddiadau casglu, archebu bin newydd/amnewid
neu ofyn am gymorth gyda’ch casgliadau,
cysylltwch â’ch awdurdod lleol.

Gwastraff ac Ailgylchu
Mae ailgylchu’n hawdd ac mae’n gwneud gwahaniaeth mawr. Mae ailgylchu’n atal tunelli
o sbwriel rhag cael ei gladdu mewn safle tirlenwi gan ryddhau nwyon tŷ gwydr niweidiol.

ADRAN
 11

ADRAN
 12



31Ffôn: 01267 232714                                                                                                 www.bromyrddin.co.uk

Symud i mewn
Pan fyddwch chi’n symud i gartref newydd,
gwnewch yn siŵr eich bod yn gwybod:

•    Ble mae tap cau’r dŵr
•    Ble mae’r blwch ffiwsiau trydan
•    Ble mae’r blychau mesuryddion

(nwy/trydan/dŵr)
•    Dewch yn gyfarwydd ag unrhyw reolyddion

gwresogi
•    Cysylltwch â’r cwmnïau gwasanaeth i gael y

cyflenwadau yn eich enw
•    Dywedwch wrth bawb beth yw eich cyfeiriad

newydd gan gynnwys meddygon, deintydd,
banc, cyflenwr ffôn, treth cyngor ac os ydych
chi’n hawlio unrhyw fudd-daliadau, yr Adran
Gwaith a Phensiynau

•    Siaradwch â’n Swyddog Cynhwysiad Ariannol
os oes angen help gyda chyllidebu

Safon Cartref Gwag
Os ydych chi’n symud i un o’n cartrefi gwag,
byddwn ni wedi ei archwilio i wneud yn siŵr ei
fod yn cyrraedd ein Safon Cartref Gwag.
Cyfeiriwch at ein gwefan am ragor o wybodaeth
ar beth i’w ddisgwyl.

Symud ymlaen a symud allan
Efallai y daw dydd am ba bynnag reswm pan fydd
angen i chi symud. Mae nifer o ffyrdd i wneud hyn:

Trosglwyddo 
Rydym ni’n deall y gallai fod adegau pan fyddwch
chi’n gorfod neu’n dymuno symud cartref. Mae
Bro Myrddin yn rhan o Gofrestr Dewis Tai Sir
Gaerfyrddin ac mae’r holl landlordiaid
cymdeithasol yn y Sir yn defnyddio’r un Polisi
Dyrannu. Mae copi o’r polisi hwn ar ein gwefan.
Caiff ymgeiswyr trosglwyddo eu blaenoriaethu yn
ôl eu hangen am gartref yn yr un ffordd â phob
ymgeisydd arall. Os ydych chi’n dymuno
trosglwyddo dylech gysylltu â Thîm Opsiynau Tai
Cyngor Sir Caerfyrddin ar 01554 899389.

Fel arfer cewch eich ystyried ar gyfer
trosglwyddo dim ond os ydych chi wedi byw yn
eich cartref presennol am 12 mis.

Ni chewch eich ystyried ar gyfer trosglwyddo os
oes dyled ar eich cyfrif rhent neu os yw eich
cartref mewn cyflwr gwael.

Cyd-drosglwyddo
Gallech symud i gartref arall sy’n eiddo i’r cyngor
neu gymdeithas tai mewn ardal yn Sir
Gaerfyrddin neu’r tu hwnt. Gallwch hefyd
gyfnewid eich cartref gydag un o’n preswylwyr
eraill (ar yr amod eich bod wedi byw yn eich
cartref am 12 mis neu fwy). Bydd angen i chi gael
caniatâd gan eich landlord - cysylltwch â ni ar
01267 232714.

Homeswapper
Dyma wefan lle cewch chi wybodaeth am eiddo
sydd ar gael yn lleol ac yn genedlaethol. Unwaith i
chi ddod o hyd i rywun i gyfnewid eich cartref gyda
nhw, rhaid i chi ofyn i ni am ganiatâd i gyfnewid.
Byddwn ni’n gwneud penderfyniad ar eich cais o
fewn 42 diwrnod. Os nad yw’r person rydych chi’n
cyfnewid cartref gyda nhw yn denant i ni, bydd
rhaid i ni gysylltu â’u landlord i gael geirda.

Dim ond yn yr achosion canlynol fyddwn ni’n
gwrthod caniatâd:

•    Os ydym ni wedi dechrau achos cyfreithiol yn
eich erbyn chi am beidio â thalu eich rhent neu
dorri amod eich cytundeb tenantiaeth

•    Os yw’r naill eiddo neu’r llall yn rhy fawr neu
rhy fach i’r teulu arall 

•    Os yw’r naill eiddo neu’r llall wedi’i addasu a
does dim angen yr addasiad hwnnw ar y teulu
sy’n symud i’r eiddo.

Os ydym ni’n rhoi caniatâd ysgrifenedig i chi
gyfnewid cartrefi, bydd rhaid i chi lofnodi dogfen
gyfreithiol o’r enw ‘gweithred aseinio’. Bydd hyn
yn trosglwyddo eich hawliau a’ch cyfrifoldebau i’r
tenant newydd a’r ffordd arall. Bydd rhaid i chi
gymryd cyfrifoldeb am unrhyw ddifrod neu
newidiadau mae’r person rydych chi’n cyfnewid â
nhw wedi’u gwneud i’r eiddo rydych chi’n symud
iddo. Efallai hefyd y bydd 
rhaid i chi dalu am 
unrhyw ddifrod 
rydych chi wedi’i 
achosi i’r eiddo 
rydych chi’n ei 
adael.

Symud

Symud allan – beth i’w wneud
Fel tenant newydd neu denant sicr, os ydych chi’n
dymuno terfynu eich tenantiaeth, rhaid i chi roi o
leiaf 4 wythnos o rybudd ysgrifenedig i ni. Bydd
eich tenantiaeth yn dod i ben ar y dydd Sul ar ôl y
bedwaredd wythnos lawn.

Byddwn ni’n gwneud apwyntiad o fewn 2
ddiwrnod gwaith i un o’n cynrychiolwyr gynnal
Adolygiad Terfynu Tenantiaeth yn eich cartref.
Byddwn yn archwilio eich cartef a’r ardd (os oes
un). Mae’r archwiliad yn gwirio bod yr eiddo wedi
cael gofal da, ac nad yw wedi newid mewn
unrhyw ffordd heb ein cytundeb ni. Rhaid i chi
barhau i dalu eich rhent a’r holl wasanaethau
eraill tan ddyddiad terfynu eich tenantiaeth. 

Gadael yr eiddo
Ar ddiwedd eich cyfnod rhybudd rhaid i chi adael
yr eiddo mewn cyflwr rhesymol. Rhaid i’ch eiddo
(gan gynnwys tai allan, garej, sied ac atig) fod yn
wag o bob dodrefn ac eiddo; neu bydd rhaid i chi
dalu am glirio.

Rhaid i chi wneud yn siŵr fod yr eiddo wedi’i
lanhau’n drylwyr, gan gynnwys: yr ystafell
ymolchi a’r nwyddau glanweithdra, unedau cegin,
wynebau gweithio a thu mewn i gypyrddau,
lloriau, ffenestri ac unrhyw ardd rydych chi’n
gyfrifol amdani.

Rhaid i chi dynnu unrhyw sticeri a phosteri o’r
waliau a’r gosodiadau a sicrhau bod unrhyw
hoelion a sgriwiau hefyd wedi’u tynnu. Rhaid
llenwi unrhyw dyllau yn y wal hefyd.

Os ydych am fynd ag unrhyw gyfarpar sydd
wedi’i blymio i’r prif gyflenwad gyda chi,
gwnewch yn siŵr ei fod yn cael ei dynnu gan
unigolyn cymwys sydd wedi’i hyfforddi (h.y. dylai
cyfarpar nwy gael ei dynnu gan beiriannydd
diogelwch nwy cofrestredig).

Gwnewch yn siŵr nad oes dim tapiau na phibelli
peiriannau golchi yn cael eu gadael ymlaen neu’n
dripio, bod y prif gyflenwad dŵr wedi’i ddiffodd a
bod y ffenestri a’r drysau i gyd ar gau am
resymau diogelwch.

Dychwelyd allweddi 
Mae angen dychwelyd allweddi i’r eiddo heb fod
yn hwyrach na 10am ar y dydd Llun ar ôl diwedd
y cyfnod rhybudd. Os ydych chi am ddychwelyd
allweddi cyn y dydd Llun byddwn yn hapus i
wneud apwyntiad cynharach o fewn oriau
swyddfa.

Os nad yw’r allweddi yn ein meddiant erbyn y
dydd Llun ar ôl dyddiad terfynu eich tenantiaeth
bydd rhent yn cael ei godi arnoch tan y dydd Llun
ar ôl i chi eu dychwelyd. Mae angen i chi wneud
yn siŵr eich bod yn dychwelyd yr holl allweddi,
gan gynnwys allweddi i ddrysau cymunedol,
siediau, garej, tai allan a chypyrddau
mesuryddion. 

Mynediad i’ch eiddo
Yn ystod y cyfnod rhybudd efallai y bydd angen i
ni gael mynediad i’ch eiddo i gynnal prawf
trydanol a Thystysgrif Perfformiad Ynni o bosib.

Byddwn yn gofyn a ydych chi’n hapus i ni
ddangos yr eddo i ddarpar breswylwyr cyn i chi
symud allan.

Llety wedi’i adeiladu’n bwrpasol yw cartrefi
gwarchod sydd wedi’u cynllunio i wneud eich
cartref a’ch bywyd yn haws eu rheoli wrth i chi
heneiddio. Mae gan y fflatiau i gyd eu drws blaen
a’u hallwedd eu hunain. Mae gan y preswylwyr i
gyd eu cyfleusterau preifat eu hunain gan gynnwys
gofod byw, ystafell wely, ystafell ymolchi a chegin.

Yn gyffredinol bydd eich cymdogion i gyd dros 55
oed, ond ambell waith efallai y bydd angen
cefnogaeth y mae’r math hwn o lety’n gallu ei
gynnig ar denantiaid iau. Nid yw cartrefi gwarchod
yn darparu parth ‘di-blant’ – gan fod plant yn
ymweld â’u perthnasau sy’n byw yna. Hefyd os oes
plant yn byw gerllaw, efallai y byddan nhw’n
chwarae mewn man cyfagos. Fodd bynnag, mae
bron yn sicr o fod yn fwy tawel nag ystadau mawr.

Mae’r cynlluniau i gyd yn cynnwys ystafell londri â
chyfarpar llawn, cegin a lolfa gymunedol lle gall
preswylwyr gyfarfod â ffrindiau a chymdogion, ac
mae’r holl gynlluniau wedi’u hadeiladu gyda
diogelwch a hwylustod yn ystyriaeth bwysig. Mae
gan bob fflat hefyd gortynnau larwm sy’n cysylltu’r
preswylwyr ag aelod o staff mewn sefyllfa o
argyfwng.

Diben cartrefi gwarchod yw eich galluogi i fyw mor
annibynnol â phosibl ond hefyd darparu unrhyw
gymorth a allai fod ei angen arnoch chi er mwyn i
hynny allu digwydd. Pan fyddwch chi’n byw mewn
Cartref Gwarchod rydych chi’n dal i fod â’r un
cyfrifoldebau ac annibyniaeth ag yr ydych wedi’u
mwynhau erioed.

Mae cynlluniau Cartrefi Gwarchod ar gyfer pobl
sydd yn gyffredinol yn weithredol ac yn annibynnol.
Mae Swyddog Gwasanaethau Pobl Hŷn yn ymweld
yn rheolaidd â phreswylwyr i weld bod popeth yn
iawn. Ein nod yw eich cefnogi heb ymyrryd, gan
gynnal rhyddid a phreifatrwydd.

Mae’r Swyddog Gwasanaethau Pobl Hŷn yn cynnig
cefnogaeth, ac yn annog annibyniaeth a
pherthynas dda rhwng cymdogion.

Mae’r canlynol yn enghreifftiau o weithgareddau
a gaiff eu darparu fel rhan o’r gwasanaeth hwn:

•    Cymorth i sefydlu a chynnal cartref neu
denantiaeth

•    Cyngor, eiriolaeth a chyswllt
•    Cyllidebu, help i reoli eich arian
•    Cyngor ar gymhwysedd i dderbyn budd-

daliadau/grantiau a chymorth i lenwi ffurflenni
•    Cymorth i gael mynediad at wasanaethau

eraill
•    Cymorth i gynnal diogelwch a sicrwydd y

cartref
•    Cymorth i sefydlu diogelwch a sicrwydd yr

unigolyn
•    Helpu i leihau ynysu cymdeithasol
•    Ymdrin ag anghydfodau a/neu ymddygiad

gwrthgymdeithasol
•    Help i fanteisio ar gyfleusterau cymunedol
•    Cymorth i drefnu cymhorthion ac addasiadau

Mae Swyddogion Gwasanaethau Pobl Hŷn hefyd
yn gyfrifol am reolaeth ymarferol ac iechyd a
diogelwch yr adeilad a’r mannau cymunedol. 

Nid ydynt yn darparu:

•    Gofal personol
•    Siopa
•    Paratoi prydau bwyd
•    Glanhau.

Cartrefi Gwarchod
Nod cartrefi gwarchod yw darparu llety hunangynhwysol, diddodrefn i bobl dros 
55 oed.

Pecyn Cymorth 
Rhaid i’r holl breswylwyr sy’n derbyn cymorth
lofnodi ‘cynllun cymorth’. Bydd cynllun cymorth
yn eich helpu i nodi pethau rydych chi angen help
gyda nhw. Bydd hefyd yn ein helpu ni i roi’r
cymorth mwyaf priodol i chi i’ch galluogi i aros
yn annibynnol ac yn iach.

Gallai’r cynllun cymorth fod mor syml â galwad
cyswllt wythnosol drwy’r system larwm
cymunedol, neu gallai gynnwys anghenion
cymorth mwy cymhleth.

Caiff y cynlluniau cymorth eu hadolygu’n ffurfiol
yn flynyddol, ond gellir eu hadolygu ar unrhyw
adeg os yw anghenion cymorth yn newid neu pan
fydd preswyliwr yn gofyn am gynnal adolygiad.

Mae Swyddogion Gwasanaethau Pobl Hŷn yn
gyfrifol am sicrhau bod gweithgareddau
cymdeithasol/hamdden yn digwydd mewn
cyfleusterau cymunedol e.e. boreau coffi, bingo
ac ati yn ôl anghenion a dymuniadau’r
preswylwyr. Nid yw hyn o reidrwydd yn golygu
darparu a/neu gymryd rhan yn y gweithgareddau,
dim ond eu bod yn eu galluogi i ddigwydd.

Ymweliadau cartref a galwadau
larwm cymunedol
Bydd Swyddogion Gwasanaethau Pobl Hŷn yn
cysylltu â phob preswyliwr gyda’r lefel o gymorth y
cytunir arno, naill ai drwy ymweliad personol â’u
cartref neu drwy’r system larwm cymunedol. Fodd
bynnag efallai na fydd rhai preswylwyr yn dymuno
cael cyswllt o gwbl. Yn yr amgylchiadau hynny
mae’n hanfodol eu bod yn cadarnhau hyn yn
ysgrifenedig. Gellir diwygio’r gorchymyn hwn neu
ei ganslo ar unrhyw adeg gyda hysbysiad gan y
preswylwyr i’r Swyddog Gwasanaethau Pobl Hŷn.

Mae’r Swyddog Gwasanaethau Pobl Hŷn yn cadw
cofnod dyddiol o’r holl gysylltiadau a wneir a chaiff
unrhyw weithredu sy’n codi o’r rhain ei gofnodi.

Nid yw’r Swyddog Gwasanaethau Pobl Hŷn yn
darparu gwasanaeth 24 awr, felly gyda’r nos, dros y
penwythnos ac ar adegau eraill pan nad yw ar y
safle, caiff unrhyw alwadau eu trosglwyddo i’r
Ganolfan Reoli. Ceir rhagor o fanylion ar ein
gwefan.

Safonau Gwasanaeth
Rydym ni’n ymrwymo i’ch rhoi chi yn gyntaf drwy ddarparu gwasanaeth rhagorol,
cyfeillgar ac effeithlon i chi.

Mae’r safonau gwasanaeth rydym ni wedi’u
datblygu wedi’u cytuno gyda’n preswylwyr a’n
staff.

Byddwn yn gweithio’n galed i gyflawni’r safonau
hyn ac yn gwella ein gwasanaethau i chi. Os
ydych chi’n teimlo ein bod wedi methu â
chyrraedd unrhyw rai o’r safonau hyn, rhowch
wybod i ni.

Byddwn yn monitro sut rydym ni’n cyflawni’r
safonau hyn ac yn dweud wrthych chi sut rydym
ni’n perfformio.

Ein haddewid
Rydym ni’n dymuno cyflenwi gwasanaeth
ansawdd uchel.

Rydym ni’n addo y byddwn yn:
•    Gwneud ein Gwasanaethau’n hygyrch
•    Eu cyflenwi mewn modd ymatebol, dibynadwy

a pharchus
•    Gwneud yn siŵr ein bod yn bodloni eich

anghenion
•    Eich trin chi’n deg
•    Gwella ein gwasanaethau drwy’r amser drwy

edrych ar beth rydym ni’n ei wneud a sut

Ein hymrwymiad
Mae ein cwsmeriaid i gyd yn werthfawr i ni a
gallwch ddisgwyl triniaeth deg gan ein staff beth
bynnag yw eich eich:

•    rhyw
•    oed
•    anabledd
•    ailbennu rhywedd
•    priodas a phartneriaeth sifil
•    beichiogrwydd a mamolaeth
•    hil
•    crefydd neu gred
•    rhyw
•    cyfeiriadedd rhywiol
•    Ni fyddwn yn goddef gwahaniaethu o unrhyw

fath
•    Rydym ni’n eich annog i’n hysbysu ni am

unrhyw ddigwyddiad
•    Mae gan ein swyddfeydd fynediad cadair

olwyn a chyfleusterau parcio anabl
•    Byddwn yn defnyddio iaith glir yn ein llythyrau

a’n taflenni i gyd
•    Mae’r holl wybodaeth ar gael yn ddwyieithog

ac mae siaradwr Cymraeg ar gael bob amser i
ymdrin â’ch ymholiad

•    Os ydych chi’n ysgrifennu atom yn Gymraeg,
byddwn yn ateb yn Gymraeg

•    Byddwn yn darparu gwybodaeth mewn
fformatau amgen (er enghraifft, print bras,
braille a sain) ac mewn ieithoedd eraill ar gais

•    Byddwn yn ystyried anghenion yr holl grwpiau
amrywiol o bobl rydym ni’n eu gwasanaethu,
drwy gasglu gwybodaeth proffilio a theilwra
gwasanaethau i fodloni anghenion unigol

•    Gellir darparu gwasanaeth dehongli a
chyfieithu i bobl sydd â mamiaith ar wahân i’r
Gymraeg neu Saesneg.

Ceir rhagor o wybodaeth am ein Safonau
Gwasanaeth ar ein gwefan
www.bromyrddin.co.uk.

Rhifau Defnyddiol
GWASANAETH RHIF

Llinell Gymorth Cam-drin Domestig Cymru gyfan (cyngor a
chymorth ar gam-drin domestig a thrais rhywiol) 

0808 8010 800

Llinell Ymholiadau Budd-daliadau - DWP 0800 88 22 00
Llinell Twyll Budd-daliadau – DWP 0800 84 44 40
Cats Protection 03000 121212
Cyngor Sir Caerfyrddin 01267 234567
Childline 0800 1111
Cyngor ar Bopeth 08444 772020
Compassionate Friends 08451 232304
Undeb Credyd 01239 621 408
Crimestoppers 0800 555111
Gofal Profedigaeth Cruse 0844 477 9400
Dogs Trust 020 7837 0006
Llinell Gymorth Cyffuriau ac Alcohol (Dan247) 0808 808 2234
Budd-dal Tai 01554 742100
Llinell Ddyled Genedlaethol 0808 808 4000
Galw Iechyd Cymru 0845 46 47
Prosiect Dyn (cymorth i ddynion sy’n profi cam-drin domestig) 0808 801 0321
Shelter Cymru 01267 229206 / 0345 075 5005 
Elusen Dyled Step Change 0800 138 1111
TPAS (gwasanaeth ymgynghori cyfranogiad tenantiaid) 02920 237303
TRANSCO 0800 111 999
Llinell gymorth y Credyd Cynhwysol 0345 600 0723
Llinell Cymorth i Ddioddefwyr 0845 6121 900
Dŵr Cymru (argyfwng) 0800 052 0130
Dŵr Cymru (biliau) 0800 052 0145

Ffôn: 01267 232714

Tecstio: 07797 801 628

8 customerservices@bromyrddin.co.uk

Ysgrifennwch at: Cymdeithas Tai Bro
Myrddin, Plas Myrddin, Stryd Myrddin,
Caerfyrddin, Sir Gaerfyrddin, SA31 1RU

www.bromyrddin.co.uk

f @bromyrddinha

T @BroMyrddinHA


